
Kun mavzusi

“HADDI”DAN OSHAYOTGAN

Yozni qanday oʻtkazamiz?!
Chamasi oʻn yillar oldin ham global isish 

borasidagi vahimali gaplarni olis kelajak bilan 
bogʻlardik. Iqlim oʻzgarishlari oqibatlari, 
salbiy taʼsirlari kelgusi avlodlarga xavf 
solishidan xavotir olib gapira boshlagandik. 
Ammo muammoga allaqachon yaqin 
kelganimiz, hatto uning ichida yashay 
boshlaganimiz tobora oydinlashmoqda. 
Olimlarning bu boradagi bashoratlari 
shunchaki vahima koʻtarish emasligini 
tushunib yetyapmiz.

Ob-havoning keskin isib yoki 
sovib ketishi, qurgʻoqchilik, tez-tez 
kuzatilayotgan chang va qum boʻronlari, 
suv toshqinlari va yongʻinlar — bularning 

bari sayyoramiz aholisi hayot tarziga 
bevosita taʼsir koʻrsatmoqda. Bugun ushbu 
oqibatlar haqida gap borganida, bir yoki 
bir nechta davlatni misol keltira olmaymiz, 
vaziyat hamma joyda deyarli bir xil.

Yil fasllariga xos boʻlgan odatiy havo 
harorati keskin oʻzgarib, anomal, yaʼni 
meʼyoridan ortish holatlari yurtimizda ham 
keyingi yillarda kuzatila boshladi. “Anomal 
degan soʻz avval yoʻq edi” kabi kinoyalar 
ortida aslida ham bu tushunchaning paydo 
boʻlishi yil sayin kuchayib borayotgan iqlim 
oʻzgarishlari taʼsiri bilan bogʻliq ekani 
yotadi. Bunga ham oʻrgandik, “yangi” atama 
tilimizga ham moslashdi.

Ushbu tashrif Oʻzbekiston — Sloveniya diplomatik 
munosabatlari oʻrnatilganining 30 yilligi nishonlanadigan yilda 
amalga oshishi ramziy maʼnoga ega. 1995-yil 16-yanvardan 
boshlab ikki tomonlama hamkorlik barqaror dinamikani 
namoyon etib, siyosiy, iqtisodiy va madaniy-gumanitar 
sohalarni qamrab olgan holda izchil rivojlanmoqda.

Ekspertlar fikricha, Oʻzbekiston 
va Sloveniya oʻrtasidagi siyosiy 
hamkorlik oʻzaro hurmat va konstruktiv 
muloqot ruhida yanada rivojlantirish 
va chuqurlashtirish uchun salmoqli 
salohiyatga ega. Har ikki davlat 
tashqi siyosiy va iqtisodiy aloqalarini 
diversifikatsiya qilishga intilib, oʻzaro 

manfaatli almashinuv va ikki tomonlama 
munosabatlarni mustahkamlashga xiz
mat qiladigan umumiy til topmoqda. 
Sloveniya Yevropa Ittifoqi aʼzosi 
sifatida Oʻzbekiston uchun YI bilan 
munosabatlarni chuqurlashtirish istagida 
muhim hamkordir.

2025-yil – Atrof-muhitni asrash va “yashil iqtisodiyot” yili

Barqaror rivojlanishning 
zamonaviy modeli faqat 

iqtisodiy oʻsish emas, balki 
inson va tabiat uygʻunligi 

asosida rivojlanishdir. 
“Yashil” taraqqiyot bugungi 

kunda jahon miqyosidagi eng 
dolzarb mavzulardan biriga 
aylandi. U nafaqat ekologik 

muammolarga yechim, balki 
raqobatbardosh, texnologik 

va inklyuziv iqtisodiyot 
qurishning asosidir.

Umumiy qilib aytganda, “yashil” 
taraqqiyot nafaqat tabiatni, balki inson 
hayotini asrash, iqtisodiyotni raqobatbardosh 
va barqaror qilish vositasi hamdir. 

va farovon dunyoda yashashi uchun 
barcha chora-tadbirlarni koʻrish”.

Bugun dunyo davlatlari oʻrtasida 
oʻzaro ishonch susayib borayotgan, 
siyosiy, iqtisodiy, savdo munosabatlaridagi 
ziddiyatlar, energiya, suv va yer resurslari 
tanqisligi vujudga kelayotgan, iqlim 
oʻzgarishlarining salbiy oqibatlari yaqqol 
sezilayotgan bir sharoitda oʻzaro teng 
manfaatli aloqalarni mustahkamlash, resurs
lardan tejamkorlik bilan foydalanish, atrof-
muhitga kam taʼsir qiluvchi texnologiyalarni 
joriy etish insoniyat oldidagi asosiy masalaga 
aylandi.

Davomi 3-betda

YANGI DAVRGA XOS YONDASHUV

JASORAT ABADIYLASHUVI

2

OROMGOHLAR 
BOLALARNI KUTMOQDA

2

ZAMONAVIY BUNYODKORLIK 
LOYIHALARI SIFATLI QURILISH 
MATERIALLARIGA TALABNI 

OSHIRMOQDA

TOSHKENT METROPOLITENINING 
YANGI YO‘NALISHLARI 
AHOLINING KUNDALIK 

QATNOVI UCHUN QULAYLIK 
YARATADI

Poytaxtimiz jamoat transportida 
metropolitenning oʻrni juda katta. 
Yoʻlovchilarga qulayliklarni oshirish 
maqsadida yangi yoʻnalishlar 
qurilmoqda. Yunusobod yoʻnalishi 
Turkiston bekatigacha, Chilonzor 
yoʻnalishi Sergeli tumanigacha 
uzaytirildi. Davlatimiz rahbari 
tashabbusi bilan Toshkentda yerusti 
metrosi ham paydo boʻldi — Doʻstlik 
bekatidan Sergeligacha boʻlgan 
yerusti halqasi barpo etildi. Bu 
yangi yoʻnalishlar poytaxtimizning 
Yunusobod, Yashnobod, Bektemir, 
Mirobod, Sergeli va Yangihayot 
tumanlarini bogʻlab, aholining 
kundalik qatnoviga katta qulaylik 
yaratdi.

Endi metropolitenni Toshkent 
traktor zavodi dahasigacha olib 
borish rejalashtirilgan. Bu boʻyicha 
oʻtgan avvalgi muhokamalarda 
Prezidentimiz loyihani mablagʻ va 
qulaylik jihatidan maqbullashtirish 

Prezident Shavkat Mirziyoyev qurilish materiallari 
sanoatidagi ishlar va asosiy vazifalarga oid 

taqdimot bilan tanishdi.
Davlatimiz rahbariga Toshkent 

metropolitenini rivojlantirish boʻyicha 
rejadagi loyihalar yuzasidan 

axborot berildi.
vazifasini qoʻygan edi. Shu asosida 
tayyorlangan yangi taklifga koʻra, 
loyihani 2 bosqichda amalga 
oshirish nazarda tutilmoqda. 
Birinchi bosqichda Chilonzor 
yoʻlining Pushkin bekatidan Mirzo 
Ulugʻbek tumanining Feruza 
dahasigacha mavjud temir yoʻlga 
parallel ravishda yer yuzasi boʻylab 
metro yoʻli quriladi. Ikkinchi 
bosqichda u yerdan Toshkent traktor 
zavodi dahasi shoh bekatigacha 
yoʻnalish barpo etiladi.

Hozirgi kunda shu yoʻnalishdan 
poytaxtimiz markaziga bir kunda 47 
mingta avtotransport, jami 194 mingta 
yoʻlovchi kirib kelishi kuzatilmoqda. 
Rejalashtirilgan yangi yoʻnalish 
kuniga 85 ming yoʻlovchini qamrab 
olishi kutilmoqda.

Taqdimotda loyihaning texnik 
va amaliy jihatlari batafsil koʻrib 
chiqildi.

OʻzA

Aholi soni oʻsib, urbanizatsiya kengayib 
borayotgani sifatli qurilish materiallariga 
talabni yildan yilga oshirayapti. Tarmoq 
shunga mos ravishda rivojlantirib borilmoqda. 
Koʻplab loyihalar amalga oshirilib, hozirgi 
kunda 10 mingga yaqin korxona faoliyat 
yuritmoqda.

Bu yil birinchi chorakda ishlab chiqarish  
8 foizga, eksport esa 11 foizga oʻsdi. Investitsiya 
dasturi doirasida 500 million dollarlik 9 ta 
yirik loyiha ishga tushdi. Dushanbe, Kobul va 
Filadelfiya shaharlarida “Oʻzbekiston savdo uyi” 
tashkil etildi.

Hali oldinda rejalar koʻp. Yil yakunigacha 
2,4 milliard dollarlik 312 ta loyihani bajarib, 16 
ming yuqori daromadli ish oʻrni yaratish, ishlab 
chiqarish miqdorini 53 trillion soʻmga, eksportni 
1,2 milliard dollarga yetkazish moʻljallangan.

Taqdimotda mutasaddilar ushbu koʻrsat
kichlarga erishish chora-tadbirlari yuzasidan 
axborot berdi.

Davlatimiz rahbari sohada sifat, tannarx va 
qurilish madaniyati eng dolzarb masala ekanini 
taʼkidladi. Zamonaviy texnologiyalarni joriy etib, 
mahalliy mahsulotlarning raqobatbardoshligini 
oshirish, yurtimizdagi bunyodkorlik ishlarida 
ulardan kengroq foydalanish vazifalari koʻrsatib 
oʻtildi.

Bunga erishishda ilm-fan va amaliy 
ishlanmalar muhim. Shu maqsadda soha boʻyicha 
“R&D” tadqiqotlar markazi ochildi, Germaniya
dan maslahatchi jalb qilindi.

Misol uchun, ariq va kanal yuzalari uchun 
oʻramli beton qoplamasi tayyorlash texnologiyasi 
boʻyicha ish boshlangan. Natijada betonlashga 
ketadigan vaqt va xarajat 10 foizga, suv sarfi 3-5 
foizga kamayishi hisob-kitob qilingan.

Prezidentimiz geologiya va ilmga katta 
eʼtibor qaratib, ichki va tashqi bozorlar uchun 
yuqori qoʻshilgan qiymatli mahsulotlar yetkazib 
berish zarurligini taʼkidladi. Energiya va resurs 
sarfi yuqori yoʻnalishlarni tahlil qilib, tejamkor 
innovatsion yechimlarni qoʻllash muhimligi qayd 
etildi.

Oʻtgan yili tarmoqdagi yirik korxonalar 
energiya auditidan oʻtkazilganda 300 mil
lion kilovatt soat iqtisod qilish imkoniyati 
aniqlangan. Bunday korxonalarda texnologiyani 
yangilash hamda ish tartibini oqilona tashkil 
etish orqali xarajatlarni kamaytirish mumkinligi 
qayd etildi.

“Shaffof qurilish” platformasida qurilish 
materiallari korxonalari reyestrini tashkil qilib, 
u orqali sifat nazoratini taʼminlash vazifasi 
qoʻyildi.

OʻzA

Oʻzbekiston ana shu yoʻldan izchil va 
qatʼiy qadamlar bilan bormoqda. Zero, 
Prezidentimiz shu yil 4-aprel kuni boʻlib 

oʻtgan Samarqand xalqaro iqlim forumida 
alohida taʼkidlaganidek, “Bizning vazifamiz 
— kelajak avlodlar barqaror, xavfsiz  

Harorat

“YASHIL” TARAQQIYOT – 

O‘ZBEKISTON — SLOVENIYA: 
30 YILLIK ShERIKLIK VA 

HAMKORLIKNING YANGI UFQLARI

O‘zbekiston Prezidentining 
Vengriyaga rasmiy 
tashrifi boshlandi

O‘zbekiston Prezidenti 
Shavkat Mirziyoyev 21-22-may 
kunlari rasmiy tashrif bilan 

Sloveniyada bo‘ladi

Samolyot oldida Oʻzbekiston yetakchisini 
Vengriya iqtisodiy rivojlanish vaziri Marton 
Nad va boshqa rasmiy shaxslar kutib oldi.

Ferens List nomidagi xalqaro aeroportda 
oliy martabali mehmon sharafiga ikki 
mamlakat davlat bayroqlari koʻtarildi, faxriy 
qorovul saf tortdi.

Tashrif dasturiga muvofiq, oliy darajadagi 
Oʻzbekiston — Vengriya muzokaralari boʻlib 
oʻtadi.

Vengriya Bosh vaziri Viktor Orbanning 
taklifiga binoan Oʻzbekiston Respublikasi 

Prezidenti Shavkat Mirziyoyev rafiqasi bilan 
birga rasmiy tashrif bilan Budapesht 

shahriga keldi.
Davlatimiz rahbari Vengriyaning 

rasmiylari va yetakchi kompaniyalari 
rahbarlari bilan ham uchrashuvlar 
oʻtkazadi.

Oʻzbekiston Prezidenti 21-may kuni 
Vengriya poytaxtida Turkiy davlatlar 
tashkilotining norasmiy sammitida 
ishtirok etadi.

OʻzA



Ushbu maqolani QOraqalpoq 
tilida ham o‘qish uchun 
QR-kodni skaner qiling!

Munosabat

Boshlanishi 1-betda

Bu kunda Ikkinchi jahon urushidan oldin va ke
yingi tariximizda vatanimiz tinchligi va ravnaqi 
uchun jonini fido qilgan barcha ajdodlarimiz 
xotirlanadi. Hayot boʻlganlariga esa hurmat-ehtirom 
koʻrsatiladi, qoʻllab-quvvatlov choralari koʻriladi.

Prezidentimiz 9-may — Xotira va qadrlash kuni 
munosabati bilan Gʻalaba bogʻida jamoatchilik 
vakillari ishtirokidagi uchrashuvda bildirgan 
fikrlari orqali yana bir bor bobolarimiz jasoratini 
nafaqat esga oldi, balki har birimizning qalbimizda 
oʻsha xotirani, oʻsha fidokorlik ruhini yana bir bor 
uygʻotdi.

“Eng katta maqsad-muddaomiz — 
mehnatkash, mard va olijanob xalqimizni rozi 
qilishdan iborat”, deya taʼkidladi davlatimiz 
rahbari. Bu fikr zamirida butun bir siyosat, butun 
bir xalqparvarlik falsafasi mujassam. Chunki xalq 
roziligi faqat moddiy farovonlik emas, eng avvalo, 
tarixni anglash, ota-bobolarning fidokorona jasoratini 
qadrlash, ularning ruhi oldida doimo qarzdorlik hissi 
bilan yashashdir.

Prezidentimiz taʼkidlaganidek, urush yillarida 
Oʻzbekiston aholisining qariyb uchdan bir qismi 
— 2 millionga yaqini frontga joʻnatilgan. Ularning 
600 mingi halok boʻlgan, 200 mingi bedarak ketgan, 
minglab oilalar qalbida bitmas yaralar qolgan. Bugun 
bu raqamlar oddiy statistika emas, bu har bir oila, har 
bir mahalla, har bir yurakdagi hikoyadir.

“Chunki jang maydonlarida yovuz 
dushmanga qarshi kechayu kunduz mardona 
olishgan qahramon ajdodlarimizni qancha koʻp 
ulugʻlasak, bugungi ozod va farovon hayotimizni 
shuncha koʻp qadrlagan boʻlamiz”. Bu fikr 
— yoshlar uchun alohida saboq. Chunki bugun 
farovonlikda ulgʻayayotgan avlod urush nimaligini 
faqat kitoblardan biladi. Shunday ekan, bunday 
tarixiy nutqlar, yodgorliklar, muzeylar avlodlar 
oʻrtasidagi koʻprikdir.

Poytaxtimizdagi Gʻalaba bogʻida 
barpo etilgan yangi bir yodgorlik — 
“Millat fidoyilari” yodgorligi ham aynan 
shu gʻoya — avlodlar xotirasiga bogʻlash, 
fidoyilikni barhayot saqlashga xizmat 

Bolalarning taʼtilda maroqli dam olishi 
va boʻsh vaqtini mazmunli oʻtkazishida 
yozgi oromgohlar muhim oʻrin tutadi. 
Shu maqsadda ayni vaqtda hududlardagi 
oromgohlar mavsumga shay holatga 
keltirilmoqda.

qiladi. U vatan himoyasida jon berganlar shaʼniga 
yozilgan abadiy alqovdir.

196 harbiy va huquqni muhofaza qiluvchi 
fidoyilar nomi zarhal harflarda bitilgan mazkur 
monument oldida turib, inson beixtiyor hayratda 
qoladi. Ularning har biri — hayotining eng chiroyli 
faslida istiqlolimiz, xalqimiz tinchligiga nisbatan 
real xavf tugʻilgan paytda bir daqiqa ham oʻylab 
oʻtirmay, jonajon vatanimiz himoyasi yoʻlida 
koʻksini qalqon qilgan va afsuski, jon bergan. 
Davlatimiz rahbari taʼbiri bilan aytganda, bu fidoyi 
harbiylar shu tariqa bugungi yangi Oʻzbekiston 
uchun mustahkam zamin yaratib ketdi. Shu 
bois, ularning xotirasi, ruhi poklari oldida doimo 
qarzdormiz.

“Sunʼiy intellekt yordamida marhum jangchi 
oʻgʻlonlarimiz bamisoli tirik insondek gapiradi”. 
Tasavvur qiling, farzand otasining sunʼiy intellekt 
orqali jonlangan timsolida “Men seni yaxshi 
koʻraman, oʻgʻlim” degan soʻzni eshitadi. Bu tarix 
emas, bu — tirik xotira.

Har qanday davlat, millatning mana shunday 
mard, qoʻrqmas, oilasi, yaqinlari, vatani tinchligi 
uchun real xavf, kerak boʻlsa, oʻlimga tik bora 
oladigan jasur, vatanparvar oʻgʻlonlari bor ekan, u 
davlatning istiqloli abadiy, tinchligi boqiy, millatning 
buguni va kelajagi farovon, buyukdir.

Shu maʼnoda, mustaqillik yillarida yurtimizning 
goʻzal Sariosiyo tumani, Toshkent va Andijon 
viloyatlarida sodir etilgan mudhish terrorchilik 
harakatlariga qarshi kurashda mislsiz jasorat koʻrsatib, 
jon fido qilgan oʻgʻlonlar nomini abadiylashtirish 
barchamiz uchun ham qarz, ham farzdir.

Davlatimiz rahbari daʼvat etganidek, qahramon 
jangchilarning oilalari haqida doimo gʻamxoʻrlik 
qilishimiz, ularning jasoratini koʻproq targʻib 
etishimiz lozim.

Bir soʻz bilan aytganda, tarix — hayot maktabi. 
Undagi har bir sahifa, har bir saboq insoniyat 
uchun bebaho tajriba manbai. Fidoyi va jasur 
ajdodlarimizning mardonavor hayot yoʻli esa biz 
uchun chinakam ibrat maktabidir. Shu bois, ularning 
nomini abadiylashtirish, xotirasiga chuqur ehtirom 
va hurmat bajo keltirish nafaqat insoniy burch, balki 
davlatimiz siyosatining ustuvor yoʻnalishlaridan 
biridir.

Navoiy viloyatida joriy yilgi mavsumga 
tayyorgarlik koʻrish maqsadida Oʻzbekiston 
kasaba uyushmalari federatsiyasi 
tizimidagi Bolalarning dam olishini 
va sogʻlomlashtirilishini tashkil etish 
departamenti viloyat boshqarmasi tomonidan 

barcha hamkor tashkilotlar bilan birga tizimli 
ishlar qilinmoqda.

Orttirilayotgan tajribadan kelib chiqqan 
holda mavsumga tayyorgarlik jarayonida 
har bir soha, har bir yoʻnalishga masʼuliyat 
bilan yondashilmoqda. Xususan, oʻtgan 
yilgi mavsumoldi tayyorgarlik jarayonida 
duch kelingan muammoli holatlarning oldini 
olish maqsadida departament hamda yirik 
korxonalar tasarrufidagi barcha oromgohlarda 
taʼmirlash ishlari qish faslidanoq boshlab 
yuborilgan edi.

Jumladan, departament tasarrufidagi 
“Ishonch”, “Tabassum” va “Qiziltepa” 
oromgohlarida departament va uning viloyat 
boshqarmasi masʼullaridan iborat ishchi 
guruh vakillari oʻrganishi natijasida taʼmirlash 
boʻyicha loyiha smetalari ishlab chiqildi. 
Ayni vaqtda barcha oromgohda taʼmirlash, 
obodonlashtirish ishlari bajarilmoqda.

— Oromgohlarda mavsumiy faoliyat 
yuritadigan pedagoglarni saralab olish eng 
muhim jarayon, — deydi Bolalarning dam 
olishini va sogʻlomlashtirilishini tashkil etish 
departamenti Navoiy viloyati boshqarmasi 
boshligʻi Mansurjon Mansurov. — Yozgi 
dam olish davrida oromgohlarda mavsumiy 
ishlash istagini bildirgan pedagoglar, 
pedagogik amaliyotini oromgohlarda 
oʻtkazish istagidagi talabalarni saralash 
jarayoni oʻtgan yilgi tajribadan kelib chiqib, 
bu mavsumda ertaroq boshlandi. Joriy 
yilning mart-aprel oylarida viloyatdagi oliy 
taʼlim muassasalaridagi talabalar va umumiy 
oʻrta taʼlim tizimidagi pedagog-kadrlar bilan 
30 ga yaqin uchrashuv tashkil etildi. Oʻn bitta 

oromgohda mavsumiy faoliyat yuritadigan 
500 ga yaqin pedagogdan iborat jamoalarning 
tarkibi toʻliq shakllantirildi. Ayni vaqtda 
ular bilan har hafta amaliy tayyorgarlik 
mashgʻulotlari va seminarlar oʻtkazilmoqda.

Albatta, yoz mavsumida oromgohlarda 
bolajonlar xavfsizligini toʻliq taʼminlash, 
sifatli dam oldirish hamda boʻsh vaqtini 
mazmunli oʻtkazish uchun aynan mavsumiy 
tarbiyachi va yetakchilar faoliyati asosiy 
omil. Shu tufayli pedagog va talabalarni 
saralash jarayoni viloyatdagi barcha statsionar 
oromgohlar mutasaddilari tomonidan tizimli 
ravishda amalga oshirilmoqda. Nomzodlarni 
saralashda, avvalo, pedagog va talabalarning 
bolalar bilan ishlay olish tajribasi, kasbiy 

kompetentligi, faolligi va tashabbuskorligiga 
alohida ahamiyat qaratilmoqda. Sababi, 
oromgohlarda belgilangan kunlik dasturlar, 
tadbir va loyihalarni amalga oshirish hamda 
toʻgaraklarni yuritishda ulardan katta mahorat 
talab etiladi.

Joriy yilda viloyatdagi 11 ta statsionar 
oromgohda 14 ming 600 oʻgʻil-qizni dam 
oldirish va sogʻlomlashtirish rejalashtirilgan. 
Mavsumni sifatli tashkil etish maqsadida 
barcha oromgohga ichki ishlar idoralarining 
48 xodimi, 56 tibbiyot xodimi, 38 sport 
yoʻriqchisi va 600 dan ortiq texnik xodim jalb 
etilishi koʻzda tutilgan.

Viloyatdagi “Ishonch” bolalar sogʻ
lomlashtirish oromgohi oʻgʻil-qizlarning 

sevimli maskaniga aylangan. Ushbu 
oromgoh mavsumning bir oraligʻida 300 
bolani bagʻriga olish imkoniyatiga ega. 
Bu yerda yetarli tajriba va malakaga 
ega pedagoglar, tarbiyachilar, tibbiyot 
xodimlari jalb etilgan.

“Shabboda” bolalar sogʻlomlashtirish 
oromgohi Navbahor tumanining soʻlim 
manzilida joylashgan. Tabiati oʻziga xos 
bu goʻshada joriy mavsumda bolalarning 
vaqtini samarali tashkil etish uchun qizgʻin 
hozirlik koʻrildi. Bu jarayonda madaniyat, 
sanʼat, sport, axborot texnologiyalari, kitob 
oʻqishga qiziqishni oshirishga alohida 
eʼtibor qaratildi.

— Oromgohimiz maydoni 13 gektar 
boʻlib, bu yerda bolalarni sogʻlomlashtirish, 
dam oldirish uchun yetarli imkoniyat 
yaratilgan, — deydi “Shabboda” bolalar 
sogʻlomlashtirish oromgohi direktori 
Gulnoza Joʻraqulova. — Hududda bogʻlar 
va tarixiy obidalar shaharchasi tashkil 
etilgan. Ajoyib tabiat havosi bolalarning 
maroqli dam olishida alohida ahamiyat kasb 
etadi. Mavsumga tayyorgarlik jarayonida 
oromgohimizda mutaxassislar tomonidan 
sanitariya-gigiyena talablari boʻyicha 
tozalash ishlari bajarildi. Tibbiy punktlar 
tashkil etilib, zarur dori-darmonlar zaxirasi 
bilan taʼminlandi. Shuningdek, oromgohni 
elektr energiyasi bilan uzluksiz taʼminlash, 
sarf-xarajatini tejash maqsadida 100 kilovattli 
quyosh paneli oʻrnatilgan.

Albatta, har bir ota-ona farzandlarining 
yozgi taʼtilni yaxshi sharoitga ega 
maskanlarda maroqli oʻtkazishini xohlaydi. 
Bu esa bolalarning yangi oʻquv yilini yuqori 
kayfiyatda, oʻzgacha ishtiyoq va yangi orzu-
maqsadlar bilan boshlashiga xizmat qiladi.

Gʻolib ABDUSALOMOV,
“Yangi Oʻzbekiston” muxbiri

OROMGOHLAR BOLALARNI KUTMOQDA
Joriy yil 15-may kuni maktab taʼlimi tizimidagi islohotlar 

samaradorligini yanada oshirish hamda kelgusidagi 
ustuvor vazifalar yuzasidan oʻtkazilgan videoselektor 
yigʻilishida yoshlarning boʻsh vaqtini samarali tashkil 

qilish masalalariga alohida eʼtibor qaratildi. Jumladan, 
oʻquvchilarning yozgi taʼtilini mazmunli tashkil etish 

boʻyicha qator vazifalar belgilandi.

JASORAT ABADIYLASHUVI
9-may — oddiy sana emas. Qalblarimizga 
abadiy muhrlangan jasorat darsidir. Bu — 
insoniyat tarixidagi eng mudhish urush, yovuz 
kuchlarga qarshi oʻz hayotini tikkan millionlab 
yurtdoshimiz xotirasi ehtirom bilan yod 
etiladigan, oʻtganlar yodga olinadigan, farovon 
kunlarimizga shukrona aytiladigan kun.

Shuhrat SIROJIDDINOV, 
akademik

O‘ZBEKISTON — SLOVENIYA: 30 YILLIK ShERIKLIK 
VA HAMKORLIKNING YANGI UFQLARI

O‘zbekiston Prezidenti Shavkat Mirziyoyev 21-22-may kunlari 
rasmiy tashrif bilan Sloveniyada bo‘ladi

Keyingi yillarda parlamentlararo aloqalar, xalqaro 
tashkilotlar doirasidagi hamkorlik faollashdi. Xususan, 
Lyublyana BMT Bosh Assambleyasi tomonidan 
Oʻzbekiston tashabbusi bilan qabul qilingan “Barqaror 
rivojlanish maqsadlariga erishishni jadallashtirishda 
parlamentlar rolini kuchaytirish toʻgʻrisida”gi 
(2022-yil) va “Degradatsiyaga uchragan va qurgʻoq 
hududlarda barqaror oʻrmonzorlarni barpo etish, daraxt 
ekish va ularni targʻib qilish — ekologik muammolarga 
qarshi kurashning samarali yechimi” (2024-yil) 
rezolyutsiyalarini qoʻllab-quvvatladi hamda ularning 
hammuallifi boʻldi.

2025-2027-yillar uchun BMT Iqtisodiy va ijtimoiy 
kengashi (EKOSOS) aʼzoligi uchun saylovda 
Sloveniya ham Oʻzbekistonga ovoz berdi. Bundan 
tashqari, tomonlar 2025-2028-yillarga moʻljallangan 
Inson huquqlari boʻyicha qoʻmita (Oʻzbekiston) va 
2026-2028-yillarga moʻljallangan Inson huquqlari 
boʻyicha kengash aʼzoligiga (Sloveniya) bir-birining 
nomzodini oʻzaro qoʻllab-quvvatladi.

UNESCO doirasida Oʻzbekiston 2017-yilda 
Sloveniyaning Xalqaro gidrologiya dasturining 
Hukumatlararo kengashi va Xalqaro taʼlim byurosi 
kengashiga ikkinchi saylov guruhi darajasidagi 
nomzodini yoqladi.

Ikki davlat tashqi siyosat idoralari 
oʻrtasida ham konstruktiv muloqot 
izchil rivojlanyapti. Jumladan, 
2024-yil noyabrida Toshkent 
shahrida Sloveniya Tashqi ishlar va 
Yevropa masalalari vazirligi davlat 
kotibi Marko Shtutsin ishtirokida 
siyosiy maslahatlashuvlarning 
uchinchi davrasi boʻlib oʻtdi. 
Tomonlar oʻzlarining diplomatik 
ishtirokini kengaytirish 
istiqbollarini muhokama qildi va 
maslahatlashuvlarning navbatdagi 
davrasini 2025-yilda Lyublyanada 
oʻtkazishga kelishib oldi.

Turli darajadagi muntazam uchrashuv va 
maslahatlashuvlar, jumladan, rasmiy delegatsiyalar 
tashrifi hamda elchilar almashinuvi xalqaro va 
mintaqaviy kun tartibidagi dolzarb masalalar yuzasidan 
bir-birining pozitsiyasini yaxshiroq tushunishga xizmat 
qilmoqda.

Ikki davlat oʻrtasidagi iqtisodiy hamkorlik ijobiy 
dinamika bilan ajralib turibdi. Sloveniya Yevropa 
Ittifoqi aʼzosi sifatida YI bilan savdo va sarmoyaviy 
hamkorlikni kengaytirish nuqtayi nazaridan Oʻzbekiston 
uchun strategik ahamiyatga ega. Sloveniya bilan 
hamkorlikni rivojlantirish investitsiyalarni jalb qilish, 
ilgʻor texnologiyalarni joriy etish va eksport bozorlarini 
kengaytirish uchun qoʻshimcha imkoniyatlarni ochadi.

Oʻzaro tovar ayirboshlash hajmi 40 foiz oshgan 
2022-yildan buyon ushbu koʻrsatkich izchil oʻsib 
bormoqda. Bunga Oʻzbekistonning Yevropa Ittifoqining 
“GSP+” umumiy imtiyozlar tizimining benefitsiari 
maqomini olishi ham qulaylik yaratmoqda. 2024-yil 
yakunlariga koʻra, Oʻzbekiston va Sloveniya oʻrtasidagi 

oʻzaro tovar ayirboshlash hajmi oʻtgan yilga nisbatan 60,3 
foiz koʻpaydi. 2025-yilning birinchi choragi statistikasi 
oʻtgan yilning shu davriga nisbatan oʻzaro tovar 
ayirboshlash hajmi yana 47,8 foiz oshganini koʻrsatmoqda. 
Eʼtiborlisi, Oʻzbekistondan eksport 20 barobardan ziyod 
ortgani, Sloveniyadan import esa 10 foiz qisqargani oʻzbek 
mahsulotlarining Yevropa bozorida raqobatbardoshligi 
oshib borayotganidan dalolat beradi.

Oʻzbekiston Sloveniyaga asosan, xomashyo va qish
loq xoʻjaligi mahsulotlarini eksport qiladi. Sloveniya 
esa yuqori texnologiyali uskunalar, farmatsevtika, 
avtomobil butlovchi qismlari va boshqa sanoat 
tovarlarini yetkazib beradi. Ayniqsa, ishlab chiqarish 
sanoati va axborot texnologiyalari sohasida tovar 
va xizmatlar turlarini kengaytirish uchun salmoqli 
salohiyat mavjud.

2023-yil fevralida Toshkentda Oʻzbekiston — 
Sloveniya biznes-forumi boʻlib oʻtdi va uning doirasida 
Iqtisodiy hamkorlik toʻgʻrisidagi bitim imzolandi. 
Avtomobilsozlik, gidroturbinalar, farmatsevtika 
mahsulotlari ishlab chiqarish, agrosanoat majmuasini 
yaratish, shuningdek, Sloveniyaning “Mercator 
Group” savdo tarmogʻining Oʻzbekistonda filialini 
ochish boʻyicha qoʻshma loyihalarni amalga oshirish 
istiqbollari muhokama qilindi.

Oʻzaro investitsiyaviy sheriklikdan tomonlarning 
manfaatdorligi hamkorlikni rivojlantirishning muhim 
omilidir. Iqtisodiy islohotlarni faol amalga oshirayotgan 
Oʻzbekiston Sloveniya kompaniyalariga turli tarmoqlar, 
jumladan, toʻqimachilik, qurilish, farmatsevtika va 
turizm sanoatiga investitsiya kiritish uchun qulay shart-
sharoitlarni taklif qilmoqda. Sloveniya kompaniyalari, 
oʻz navbatida, Oʻzbekistonga innovatsiyalar va 
yuqori texnologiyalarni taklif etishi mumkin. Bugun 
Oʻzbekistonda Sloveniya investitsiyasi ishtirokidagi 
uchta korxona faoliyat yurityapti. Ulardan biri qoʻshma, 
ikkitasi esa 100 foiz xorijiy kapital ishtirokidagi 
korxonadir.

Energetika, logistika, turizm kabi jabhalarda ham 
qoʻshma loyihalar amalga oshirilyapti. Betakror tabiati 
va rivojlangan sayyohlik infratuzilmasi bilan mashhur 
Sloveniya oʻzbekistonlik sayyohlarda katta qiziqish 
uygʻotmoqda. Shu bilan birga, Oʻzbekistonning qadimiy 
shaharlari va boy tarixi sloveniyalik sayyohlarni tobora 
koʻproq oʻziga jalb qilayotir. Turistik almashinuvlar 
rivojlanishi aloqalarning chuqurlashishiga yordam beradi.

Oliy darajadagi Oʻzbekiston — Sloveniya 
sammiti arafasida Oʻzbekiston ishbilarmon doiralari 
delegatsiyasining Lyublyanada oʻtkazgan muzokaralari 
chogʻida toʻqimachilik va meva-sabzavot mahsulotlari, 
mineral oʻgʻitlar, plastmassa, rangli metallar, qurilish 

materiallari, farmatsevtika mahsulotlari, sanoat 
uskunalari va boshqa tayyor mahsulotlar nomenklaturasi 
va yetkazib berish hajmini kengaytirish hisobiga oʻzaro 
tovar ayirboshlashni 500 million dollargacha oshirish 
boʻyicha qator aniq kelishuvlarga erishildi.

Oʻzbekistonning Markaziy 
Osiyodagi va Sloveniyaning 
Yevropadagi jugʻrofiy joylashuvi 
ikki mintaqani bogʻlovchi transport 
yoʻlaklarini rivojlantirishda 
samarali hamkorlik qilish uchun 
imkoniyatlar yaratadi. Shu bois, 
ikki davlat ham transport-logistika 
yoʻnalishidagi hamkorlikni 
kengaytirish, jumladan, ikki davlat 
poytaxtlari oʻrtasida toʻgʻridan 
toʻgʻri aviaqatnovlarni yoʻlga 
qoʻyishdan manfaatdor.

Ikki tomonlama munosabatlarda madaniy-gumanitar  
rishtalar muhim oʻrin tutadi. Mazkur jabhadagi yaqin 
hamkorlik xalqlar oʻrtasidagi oʻzaro hamjihatlik va 
doʻstlikni mustahkamlashga hissa qoʻshmoqda.

Madaniy almashinuv doirasida ikki mamlakat 
maʼnaviy merosini ommalashtirishga xizmat qiladigan 
koʻrgazmalar, konsertlar va festivallar kabi turli 
tadbirlar muntazam oʻtkazilayotir.

2024-yil noyabrida Toshkentda Sloveniya Tashqi 
va Yevropa masalalari vazirligi davlat kotibi bilan 
uchrashuv boʻlib oʻtdi. Unda ilmiy va taʼlim loyihalari, 
akademik almashinuvlar va qoʻshma taʼlim dasturlarini 
amalga oshirish istiqbollari muhokama qilindi.

Tahlillar har ikki davlatning taʼlim sohasidagi 
hamkorlikka qiziqishi ortib borayotganini koʻrsatdi. 
Shuning uchun bu sohani rivojlantirish oʻzaro manfaatli 
va samarali boʻladi.

Diplomatik munosabatlar oʻrnatilganining 30 yilligi 
nishonlanadigan yilda Oʻzbekiston va Sloveniya oʻzaro 
hurmat hamda umumiy manfaatlarga asoslangan 
hamkorlikni yanada mustahkamlash istagini namoyon 
etmoqda.

Shu nuqtayi nazardan, Oʻzbekiston Prezidentining 
Sloveniyaga boʻlajak tashrifi tigʻiz kun tartibi, oliy 
darajadagi rejalashtirilgan uchrashuv va muzokaralar 
ikki tomonlama munosabatlarning yangi ufqlarini 
ochib, ularga jadal tus berishi shubhasiz.

2025-yil – Atrof-muhitni asrash va “yashil iqtisodiyot” yili

Boshlanishi 1-betda

Jahon banki ekspertlari fikricha, “yashil 
iqtisodiyot” nafaqat atrof-muhitni muhofaza 
qiladi, balki yangi ish oʻrinlari yaratish, iqtisodiy 
tengsizlikni kamaytirishga ham xizmat qiladi. 
Britaniyalik iqtisodchi olim Nikolas Stern iqlim 
oʻzgarishiga bagʻishlangan hisobotida bugun 
iqlimni muhofaza qilishga sarflangan har bir 
dollar kelajakda zararlarning oʻnlab dollarini 
tejashini alohida qayd etadi.

Dunyoda taraqqiyotning anʼanaviy yoʻllari 
tobora oʻzgarmoqda. Industrial iqtisodiyot 
modellari oʻrniga ekologik barqarorlik va 
iqlim muvozanatini saqlashni oʻz ichiga olgan 
“yashil iqtisodiyot” konsepsiyasi kun tartibiga 
chiqmoqda. Ushbu yondashuv nafaqat tabiatni 
muhofaza qilish, balki yangi ish oʻrinlari yaratish, 
innovatsiyalar joriy etish va raqobatbardoshlikni 
oshirish imkoniyatini berishi bilan ahamiyatlidir.

Oʻzbekiston soʻnggi yillarda bu jarayonda 
faol ishtirok etib, “yashil iqtisodiyot”ni davlat 
siyosati darajasiga olib chiqdi. Mamlakatimizda 
2025-yilning “Atrof-muhitni asrash va “yashil 
iqtisodiyot” yili”, deb eʼlon qilinishi ham 
bu boradagi qatʼiy intizom va yuksak 
maqsadlarning dalilidir.

Mamlakatimiz global yashil kun 
tartibiga izchil qoʻshilmoqda. Bu 
borada aniq maqsadlari va amalga 
oshirayotgan ortga qaytmas islohotlari 
bilan xalqaro maydonda barchaga 
namuna boʻlib bormoqda. Buning 
zamirida, albatta, xalqimizning 
fidokorona mehnati, muhim 
tashabbuslar, islohotlarni amalga 
oshirishdagi tizimli yondashuvlar va 
har bir sohani qamrab olgan maqsadli 
strategiyalar, davlat dasturlarining 
oʻrni beqiyos.

Islohotlar Oʻzbekistonning ekologik 
muvozanat, resurslardan oqilona 
foydalanish, iqlim oʻzgarishiga qarshi kurash 
hamda xalqaro majburiyatlarga sodiq qolish 
singari yoʻnalishlardagi qatʼiy siyosiy irodasini 
namoyon etmoqda. Eng muhimi, “yashil” 
taraqqiyot faqat siyosat yoki texnologiya emas, 
balki ong, tafakkur, kundalik hayot tarzi bilan 
bogʻliqligiga, inson kapitalini rivojlantirishga 
alohida eʼtibor berilayotir. Zero, ilmiy qarashlar, 
amaliy tajriba va jamoat ongi birlashsa, 
mamlakatimizning “yashil” kelajagi mustahkam 
poydevorga ega boʻladi. Yangi murakkab global 
muammolar davrida barqaror taraqqiyotga 
erishish faqat zamonaviy bilim, ilmiy yondashuv 
va innovatsion qarorlar orqali amalga oshishi 
mumkin.

Ilm-fanning ustuvorligi mamlakatning 
barqaror va “yashil” rivojlanish modeliga ega 
ekanini anglatadi. Oʻzbekiston bu yoʻnalishda 
aniq maqsad va strategik dasturlarga ega. Endi 
esa uning samarasi ilm-fan sohasidagi islohotlar 
samaradorligiga, yangi avlod olimlari va 
innovatsion muhit shakllanishiga bogʻliq. “Yashil 
iqtisodiyot” faqat resurs yoki energiya masalasi 
emas, birinchi navbatda, bilimlar va ilmiy 
salohiyat raqobati ekanini unutmasligimiz zarur.

Joriy yilga moʻljallangan davlat dasturi 
mamlakatimizni ekologik jihatdan barqaror va 
raqobatbardosh iqtisodiyot sari olib borishda 
muhim yoʻnalishlarni qamrab olgani bilan 
ahamiyatlidir. Bu dasturning ijrosi davlatimiz 
taraqqiyotini barqaror va inson uchun qulay yoʻlga 
qoʻyishga xizmat qiladi. Mazkur jarayonda har 
bir fuqaro, har bir oila, har bir jamoaning faolligi 
mamlakatimizni nafaqat iqtisodiy, balki ekologik 
jihatdan ham rivojlangan yurtga aylantiradi.

“Oʻzbekiston — 2030” strategiyasida “yashil” 
energetika, ekologik investitsiyalar va iqlim 
muvozanatini saqlash borasida aniq maqsadlar 
belgilangan. Mazkur hujjatga asosan, “yashil 
iqtisodiyot” koʻlamini yanada kengaytirish 
maqsadida tabiiy resurslarni tejash va ulardan 
oqilona foydalanish, ekologik barqarorlikni 
taʼminlash, energiya balansida qayta tiklanuvchi 
energiya ulushini oshirish hamda aholi 
salomatligini yaxshilash, ekologik turmush tarzini 
shakllantirish va inson salohiyatini roʻyobga 
chiqarish uchun shart-sharoitlar yaratib kelinyapti.

Shu nuqtayi nazardan, 2025-yilga moʻljallangan 
davlat dasturida davlat-xususiy sheriklik asosida 
yirik “yashil” energiya stansiyalari barpo etish, 
hududlarda kichik va mikrogidroelektr stansiyalari 
tarmogʻini kengaytirish, aholi xonadonlarida 
quyosh panellari oʻrnatishni ragʻbatlantirish 
belgilangan. Bu boradagi qatʼiy pozitsiya va aniq 
maqsadlar samarasi oʻlaroq, soʻnggi uch yilda 
hududlarda 3,5 gigavattli 16 ta yirik quyosh va 
shamol elektr stansiyasi ishga tushirilib, 35 ta 
kichik GES qurildi va quyosh panellari oʻrnatgan 
xonadonlar soni 60 mingdan ortdi. 2025-yil 
davomida davlat korxonalari, sanoat va xizmat 
koʻrsatish majmualari hamda xonadonlarda 
quyosh panellari oʻrnatishni ragʻbatlantirish uchun 
2 trillion soʻm kredit mablagʻlari yoʻnaltiriladi.

Bu ishlar joriy yilda qatʼiy amalga oshirilib, 
umumiy quvvati 4,5 gigavatt boʻlgan yirik quyosh 
va shamol elektr stansiyasini ishga tushirish, 
quvvati 785 megavatt boʻlgan quyosh panellari 
oʻrnatish, quvvati 225 megavatt boʻlgan gid
roelektr stansiyalar barpo etish orqali jami 
qayta tiklanuvchi energiya manbalari ulushi 
elektr energiyasi ishlab chiqarishda 26 foizga va 
2030-yilda jami generatsiya quvvatlari tarkibidagi 
ulushi 40 foizga yetkazilishi maqsad qilingan. 
Amalga oshiriladigan tadbirlar 2025-yilda elektr 

Biroq toza energiya ishlab chiqarishning oʻzi 
yetarli emas. Ishlab chiqarilgan energiyadan 
oqilona va tejamkor foydalanish —

eng muhim masala. Bu esa barcha sohalarda 
energiya samaradorligini oshirishni taqozo etadi. 
Chunki energiya samaradorligini oshirish orqali 
korxonalar va uy xoʻjaliklarida elektr va issiqlik 
energiyasini tejash xarajatlarni kamaytirib, 
iqtisodiy samara keltiradi. Oʻz-oʻzidan kam 
va maqsadli energiya isteʼmoli orqali kamroq 
ifloslanish va tabiatga kam taʼsir hisobiga ekologik 
nafga ega boʻlamiz. Uzatish va taqsimlash 
tarmoqlariga yuklama kamayadi, avariyalar 
ehtimoli pasayib, yetkazib berishda barqarorlikka 
erishiladi. Eng muhimi, samarali va kam energiya 
isteʼmoli energiya importini kamaytiradi.

Umuman olganda, toza energiyani rivoj
lantirish barobarida tarmoqlarda energiya 
samaradorligini oshirish nafaqat iqtisodiy samara, 
balki ekologik barqarorlik va kelajak avlodlarga 
munosib hayot muhitini qoldirishda hal qiluvchi 
omil hisoblanadi.

Joriy yilga belgilangan kamida 6 foiz 
iqtisodiy oʻsish surʼatini saqlab qolish, yalpi 
ichki mahsulotni 125 milliard dollardan oshirish 
maqsadiga erishishda omilkorlik va tejamkorlik 
juda muhim. Shu bois, energiya samaradorligi 

hisobiga xarajatlarni 15-20 foizgacha qisqartirish 
va qoʻshilgan qiymatni koʻpaytirish boʻyicha 

dastur ishlab chiqiladi.
Maʼlumotlarga koʻra, elektrotexnika, 

avtomobilsozlik, farmatsevtika va 
oziq-ovqat sanoatida 1 tonna energiya 
sarfiga toʻgʻri keladigan qoʻshilgan 
qiymat kimyo, qurilish materiallari, 
toʻqimachilik tarmogʻidagidan 15-
20 barobar yuqori. Shu bois, ushbu 
sohalarda resurslarni tejash, kam 
energiya sarflab, koʻp qoʻshilgan qiymat 

olayotgan tarmoqlarni rivojlantirishga 
alohida eʼtibor qaratiladi. Energiya isteʼmoli 

yuqori boʻlgan 400 ta yirik sanoat korxonasi 
energiya auditdan oʻtkazilib, tejamkor 

texnologiyalar joriy qilinadi.
Davlat dasturidagi maqsad va yoʻnalishlar 

BMTning Barqaror rivojlanish maqsadlari 
va “Oʻzbekiston — 2030” strategiyasining 
barcha yoʻnalishlariga muvofiq keladi. Unda 
2030-yilgacha yalpi ichki mahsulotning yillik 
oʻsishini kamida 6 foiz va uning hajmini 200 
milliard dollarga yetkazish, inflyatsiyani 5 
foiz, shuningdek, byudjet taqchilligini yalpi 
ichki mahsulotga nisbatan 3 foiz darajasida 
saqlash chora-tadbirlari belgilangan. Albatta, 
bu koʻrsatkichlarning amaliy ijrosini 
taʼminlash kambagʻallikni qisqartirish va aholi 
farovonligini oshirish maqsadlariga erishishga 
asos boʻladi.

Mamlakatimiz iqtisodiyotini yangi sifat 
bosqichiga olib chiqish orqali 2025-yilda 
aholi jon boshiga toʻgʻri keladigan yalpi ichki 
mahsulotni 40 million soʻmdan oshirish koʻzda 
tutilmoqda. Buning uchun iqtisodiyotning muhim 
tarmoqlari, jumladan, sanoatni 6,1 foiz, bozor 
xizmatlarini 14,5 foiz, qishloq xoʻjaligini 4,1 foiz 
va qurilish ishlarini 14,2 foiz, asosiy kapitalga 
oʻzlashtiriladigan investitsiyalar hajmini 9,7 
foiz, tovar va xizmatlar eksportini kamida 15 

foiz oʻsishini taʼminlash maqsad qilingan. Ushbu 
koʻrsatkichlar samarali bajarilishi, oʻz navbatida, 
joriy yilda inflyatsiya darajasi 7-8 foizdan, 
konsolidatsiyalashgan byudjet taqchilligi yalpi 
ichki mahsulotga nisbatan 3 foizdan oshmasligini 
taʼminlashga ijobiy taʼsir koʻrsatadi.

Sanoatni rivojlantirishda resurstejamkor 
iqtisodiy rivojlanish modeliga oʻtish orqali 
xomashyoni chuqur qayta ishlash tarmoqlari 
hajmini 2030-yilgacha 2,5 barobar oshirish va 
tarmoqda qoʻshilgan qiymat hajmini 45 milliard 
dollarga yetkazish maqsadidan kelib chiqib, 
2025-yilda mos ravishda 5,5 foiz va 28,5 milliard 
dollarga erishish belgilangan.

Shuningdek, sanoatda texnologik mahsulotlar 
ulushi 25 foizdan 32 foizga va yangi turdagi 
mahsulotlarni oʻzlashtirish va mahalliylashtirish 
darajasi 2025-yilda oʻrtacha 60 foiz, 
2030-yilgacha 65 foizga yetkaziladi. Sanoatning 
drayver sohalaridan biri boʻlgan toʻqimachilikda 
ip-kalavani qayta ishlash darajasini 62 foizga 
yetkazish rejalashtirilgan.

Ushbu vazifalar ijrosini taʼminlash sanoat 
tarmoqlarida 2025-yilda 200 ming, 2030-yilgacha 
esa 2,5 millionta yuqori daromadli yangi ish oʻrni 
yaratish imkonini beradi.

Davlat dasturida oziq-ovqat xavfsizligini 
taʼminlashga qaratilgan, yer va suv resurslaridan 
tejamli foydalanishni koʻzda tutuvchi qishloq 
xoʻjaligi sohasi samaradorligini oshirish vazifalari 
ham bor. Bu hozirgi global oʻzgarishlar, iqlim 
oʻzgarishi va aholi soni ortishi sharoitida oziq-
ovqat xavfsizligi muammosi butun dunyoda 
dolzarb masalaga aylangan vaziyatda juda 
muhim qarordir. Chunki mamlakatimiz aholisini 
oziq-ovqat mahsulotlari bilan uzluksiz va sifatli 
taʼminlash nafaqat ijtimoiy barqarorlik, balki 
iqtisodiy mustaqillikni taʼminlovchi asosiy 
omillardan biri sanaladi. Ushbu maqsadga 
erishishda hududiy ehtiyoj va imkoniyatlarni 
hisobga olgan holda ilmiy asoslangan davlat 
siyosati, agroinfratuzilmani modernizatsiya qilish 
hamda ekologik barqarorlikni taʼminlash muhim 
ahamiyat kasb etadi.

Sohada eksport hajmini 2025-yilda 3,5 milliard 
dollarga yetkazish rejasi 2030-yilgacha boʻlgan 
davrda yiliga ushbu hajmni 10 milliard dollar va 
undan oshirish maqsadiga erishish uchun muhim 
koʻrsatkich.

Prezidentimizning qishloq xoʻjaligi mah
sulotlarini eksportbop qayta ishlash va yuqori 
qoʻshilgan qiymat yaratish darajasini taʼminlash 
borasidagi tashabbus va koʻrsatmalariga asosan, 
joriy yilda qishloq xoʻjaligi mahsulotlarini qayta 
ishlash koʻrsatkichining 15,3 foizdan yuqori 
boʻlishi taʼminlanadi hamda 2030-yilga borib 25 
foizdan yuqori boʻlishiga erishiladi.

Davlat dasturida paxta va gʻalla hosildorligini 
oshirish orqali mahsulot tannarxini pasaytirish 
hamda pillachilik va parrandachilikni yanada 
rivojlantirish orqali qoʻshimcha ish oʻrinlari 
yaratish, aholi bandligini taʼminlash va 
kambagʻallikni qisqartirish vazifalariga alohida 
eʼtibor qaratilgan.

Bu borada joriy yilda tabiiy resurslarni tejash 
va ulardan oqilona foydalanish, ming kilometr 
kanallarni beton qoplamaga oʻtkazib, suv tejovchi 
texnologiyalar qamrovini 1,6 million gektarga 
yetkazish hisobiga yiliga qoʻshimcha 2,5 milliard 
metr kub suvni tejashga erishilishi, shuningdek, 
irrigatsiya va melioratsiya tizimlari obyektlarini 
qurish va rekonstruksiya qilish orqali 390 ming 
gektar qishloq xoʻjaligi yer maydonining suv 
taʼminoti yaxshilanishi belgilangan.

Tejamkorlik masalasida qurilish sohasidagi 
vazifalar muhim oʻrin tutadi. Shu nuqtayi 
nazardan, 2025-yil 1-avgustdan boshlab pishgan 
gʻisht ishlab chiqarishdan muqobil texnologiya
lardan keng foydalanishga oʻtish maqsadida 
devorbop materiallardan (penoblok, gazoblok) 
keng foydalanuvchi qurilish tashkilotlariga 
“Shaffof qurilish” platformasida ustuvorlik 
berilishi nazarda tutilgan.

Shu bilan birga, 2026-yil 1-yanvardan bosh
lab pishgan va xom gʻisht ishlab chiqarishda yer 
qaʼridan foydalanganlik uchun soliq stavkasi 
2025-yil uchun belgilangan stavkaga nisbatan 
2 baravar oshirilgan holda qoʻllanilishi hamda 
2027-yildan bosqichma-bosqich qoʻshimcha 
ravishda oshirilishi tejamkorlikka erishishdagi 
aniq qadam.

Soʻnggi yillarda xizmatlar sohasiga talabning 
hududlarda ham koʻlami kengayib borayotgani bu 
sohani yanada rivojlantirishni talab qiladi. Ushbu 
sektorni rivojlantirish boʻyicha uch yil oldin 
qabul qilingan katta dastur bugun oʻz natijasini 
berib, qoʻshimcha 1,5 million aholi servis 
sohasida doimiy daromadga ega boʻldi. Xizmatlar 
2018-yildagi 19 milliarddan 65 milliard dollarga 
yoki 3,5 barobar oʻsdi. Shu bilan birga, soʻnggi 

yetti yilda aholi daromadi va toʻlov qobiliyati 2 
karra oʻsgani natijasida yangi xizmat va servis 
turlariga talab ortmoqda.

Davlat dasturida belgilangan hududlarda 
xizmatlar sohasini jadal rivojlantirish doi
rasida joriy yilda bozor xizmatlari hajmi 14,5 
foiz oʻsishini taʼminlash, 2030-yilgacha oʻrta va 
yirik shahar markazlarida xizmat koʻrsatishga 
ixtisoslashgan markaziy koʻchalarni tashkil etish 
orqali 36 mingta, shu jumladan, 2025-yilda 1612 
ta savdo va servis obyektini, shuningdek, “Yangi 
Oʻzbekiston” massivlarida va xalqaro avtomobil 
yoʻllari boʻyida 6 mingta, shu jumladan, joriy 
yilda 1519 ta savdo va servis obyektini tashkil 
etish vazifasi belgilangan.

Dasturdan byudjet mablagʻlaridan samarali 
foydalanish va bu jarayonga fuqarolar ishtirokini 
taʼminlash, byudjet mablagʻlaridan foydalanish 
nazorati masalasi oʻrin egallagan. Jumladan, 
“Ochiq budjet”ga ajratiladigan mablagʻni 
2025-yilda 6 trillion soʻmga yetkazish va 
2030-yilgacha 3 barobar oshirish moʻljallangan.

Byudjet mablagʻlaridan samarali va oqilona 
foydalanishda parlament nazoratini yanada 
kuchaytirish maqsadida hukumatning davlat 
byudjetiga doir barcha hisobotlarini Oliy Majlis 
Qonunchilik palatasiga Hisob palatasining tashqi 
audit xulosasi bilan birgalikda kiritish amaliyoti 
yoʻlga qoʻyilishi belgilangani ham muhim 
ahamiyatga ega.

Bugungi globallashuv va sanoatlashtirish 
sharoitida ekologik barqarorlik har bir davlatning 
ustuvor yoʻnalishiga aylanmoqda. Oʻzbekiston 
bu boradagi faol harakatlarni kengaytirgan holda 
“yashil iqtisodiyot” tamoyillarini amalda joriy 
etmoqda. Bosqichma-bosqich hayotga tatbiq 
etilayotgan “Yashil makon” hamda boshqa 
ekologik dasturlar nafaqat yurtimiz tabiatini 
asrash, balki xalqaro miqyosda raqobatbardosh 
“yashil iqtisodiyot”ni shakllantirishga qaratilgan.

Rivojlangan davlatlar tomonidan ekologik 
toza, “yashil” texnologiyalar asosida ishlab 
chiqarilgan mahsulotlarni xarid qilishga oʻtish 
tendensiyasi kuzatilmoqda. Bu esa Oʻzbekiston 
oldiga ham dolzarb vazifalarni qoʻyadi: eksport 
salohiyatini saqlab qolish, ichki bozorni zamonaviy 
mahsulotlar bilan taʼminlash uchun hozirdanoq 
muqobil energiya manbalari va ekologik 

standartlarga asoslangan ishlab chiqarishni keng 
joriy etish lozim.

Joriy yilda umumiy ishlab chiqarish va 
infratuzilma loyihalarining 15 foizi “yashil” 
yoʻnalishga asoslangan boʻlsa, 2027-yilda bu 
koʻrsatkich 30 foizga, 2030-yilga kelib esa 
55 foizga yetkazilishi rejalashtirilmoqda. Bu 
koʻrsatkichlar milliy strategiyaning “yashil 
iqtisodiyot” blokida belgilab berilgan va xalqaro 
moliyaviy institutlar bilan hamkorlikda amalga 
oshiriladi. Mazkur loyihalarni moliyalashtirish 
uchun Yevropa tiklanish va taraqqiyot banki, 
Jahon banki hamda boshqa nufuzli xalqaro 
tashkilotlar bilan hamkorlikda 300 million dollar 
miqdorida moliyaviy resurslar jalb etilishi koʻzda 
tutilgan. Bu esa “kam uglerodli” ishlab chiqarish 
texnologiyalariga oʻtish imkonini kengaytiradi.

Energetika majmualarini barpo etish 
jarayonida joriy etilayotgan oʻzgarishlar mahalliy 
sanoat uchun ham yangi imkoniyatlar yaratmoqda. 
Jumladan, 4 milliard dollarga teng boʻlgan 
uskuna va butlovchi qismlar mamlakatimizda 
ishlab chiqarilishi moʻljallangan. Bu orqali yirik 
infratuzilma loyihalarida “yashil komponent” 
ulushi hozirgi 25 foizdan 31 foizgacha oshiriladi. 
Bu nafaqat iqtisodiy samaradorlikni oshiradi, 
balki mahalliy ishlab chiqaruvchilarning xalqaro 
standartlarga mos mahsulotlar yaratish salohiyatini 
ham mustahkamlaydi.

Oxirgi yillarda ekologik muvozanatni tiklash 
maqsadida “Yashil makon” umummilliy harakati 
keng koʻlam kasb etmoqda. Har yili mamlakat 
boʻylab 200 million tup daraxt ekilishi ushbu 
tashabbusning asosiy koʻrsatkichlaridan biridir. 
2021-2024-yillar oraligʻida 698 ta yangi bogʻ va 
316 ta zamonaviy jamoat parki ochildi. Orolboʻyi 
hududida ekologik holatni tiklash doirasida 2 
million gektardan ortiq maydonda butazorlar 
barpo etildi. Bu esa Orol fojiasi oqibatlarini 
yumshatishda ham muhim omil boʻlmoqda.

Joriy yilda koʻchat 
yetishtirish jarayonini 
ilmiy yondashuv asosida 
amalga oshirish maqsadida 
18 ta yangi oʻrmon 
xoʻjaligi tashkil etiladi. 
Bu xoʻjaliklarda “ilm 
— loyiha — amaliyot” 
tamoyili asosida genetik 
seleksiya ishlari, urugʻ 
laboratoriyalari, “onalik” 
plantatsiyalar va intensiv 
tajriba uchastkalari 
faoliyati yoʻlga qoʻyiladi.

Shuningdek, joriy yil yakuniga qadar 123 
million tup koʻchat tayyorlanadi va yangi “Yashil 
olam” onlayn platformasi orqali aholiga ularni 
xarid qilish imkoniyati yaratiladi. Ekologik 
qadriyatlarni amalda qoʻllab-quvvatlagan 
tadbirkorlik subyektlari uchun ham alohida 
eʼtibor berilmoqda. Endilikda oʻz hududida daraxt 
ekkan, ishlab chiqarish jarayonida ekologik toza 
texnologiyalar va materiallardan foydalangan 
korxonalar “yashil tadbirkor” maqomini oladi. Bu 
maqom tadbirkorlar reytingida inobatga olinadi va 
ularning xalqaro bozorlarga chiqishida yengilliklar 
taqdim etiladi.

Bundan tashqari, “yashil sertifikat” orqali 
xorijiy bozorlar bilan ishlashda ustunlik
lar yaratiladi, marketing va moliyaviy koʻmak 
mexanizmlari yoʻlga qoʻyiladi.

Oʻzbekiston “yashil iqtisodiyot”ga oʻtish 
yoʻlida aniq qadamlar qoʻymoqda. Bu faqatgina 
davlat siyosati emas, balki har bir fuqaro, har bir 
ishlab chiqaruvchi, har bir jamoat tashkilotining 
ongli harakati orqali amalga oshishi mumkin. 
Tabiatni asrash, resurslarni avaylash va yangi 
texnologiyalarga asoslangan iqtisodiyot 
qurish barqaror kelajak sari qadamdir. “Yashil 
iqtisodiyot” — kelajak iqtisodiyoti. Bu yilgi 
saʼy-harakatlar mamlakatimizning ekologik 
barqarorligi, iqtisodiy rivojlanishi va jahon 
hamjamiyatida munosib oʻrin egallashiga 
xizmat qiladi.

Xulosa qilib aytganda, Oʻzbekistonning 
“yashil” taraqqiyotga oid qatʼiy siyosati 
nafaqat ekologik xavfsizlik masalasi, balki 
kelajak avlodlar uchun qulay yashash muhitini 
yaratish, global miqyosda raqobatbardosh bozor 
ishtirokchisiga aylanish yoʻlidagi strategik 
yoʻnalishdir. Davlat tomonidan yaratilayotgan 
sharoitlar, xalqaro moliyaviy koʻmak va fuqarolik 
jamiyati ishtiroki bu maqsadlarga erishishning eng 
muhim poydevoridir.

Davlat dasturi ijrosini taʼminlash esa “yashil 
iqtisodiyot” koʻlamini kengaytirish, atrof-muhitni 
asrash va mamlakatimizda ekologik holatni 
yanada yaxshilashga xizmat qiladi.

Albatta, bu boradagi ishlarni samarali amalga 
oshirishda deputat va senatorlar, barcha darajadagi 
davlat xizmatchilari, fuqarolik jamiyati institutlari 
va fuqarolardan har bir vazifaga masʼuliyat bilan 
yondashish talab etiladi.

Oʻzbekiston soʻnggi yillarda bu jarayonda 
faol ishtirok etib, “yashil iqtisodiyot”ni davlat 
siyosati darajasiga olib chiqdi. Mamlakatimizda 
2025-yilning “Atrof-muhitni asrash va 
“yashil iqtisodiyot” yili”, deb eʼlon qilinishi 
ham bu boradagi qatʼiy intizom va yuksak 
maqsadlarning dalilidir.

YANGI DAVRGA XOS YONDASHUV

“YASHIL” TARAQQIYOT – 

energiyasi ishlab chiqarish hajmini 91 milliard 
kilovattga, shu jumladan, 2030-yilgacha boʻlgan 
davrda 120 milliard kilovattga yetkazish imkonini 
yaratadi.

Bugungi global iqtisodiy va ekologik 
voqelikda toza energetikani rivojlantirish bilan 
birga, energiya samaradorligini oshirish ham 
strategik ahamiyat kasb etmoqda. Bu ikki 
yoʻnalish barqaror rivojlanish, ekologik xavfsizlik 
va milliy energetika mustaqilligini taʼminlashning 
ajralmas qismidir.

Toza energetika, yaʼni quyosh, shamol, 
biomassa va boshqa qayta tiklanuvchi manbalarni 
keng qoʻllash orqali atmosferaga chiqariladigan 
zararli gazlar kamayadi, iqlim oʻzgarishi 
jarayonlari sekinlashadi va tabiiy resurslarga 
bosim kamayadi. Ushbu sohadagi texnologiyalar 
investitsiya, yangi ish oʻrinlari va innovatsiyalarni 
jalb etishi bilan iqtisodiy oʻsish drayveriga aylanib 
boryapti.

Yoz oylaridagi yuqori haroratga endi 
koʻnikib ulgurayotganimizda, nisbatan salqin 
keladigan bahor fasli ham bu yil ancha isigani, 
mart va aprel oylari deyarli yogʻingarchiliksiz 
oʻtgani kuzatilmoqda. Ayniqsa, may oyiga 
xos boʻlmagan 40 va undan yuqori darajadagi 
issiq harorat tabiat kabi yurtdoshlarimizni 
ham bir oz esankiratib qoʻydi. Oldinroq 
“Oʻzgidromet” tomonidan shu yilning 14-
16-may kunlari yurtimizga issiq havo oqimi 
kirib kela boshlashi va harorat 41 darajagacha 
koʻtarilishi mumkinligi eʼlon qilinib, 
masʼullar tomonidan qator ogohlantirish va 
tavsiyalar berildi.

Shu kunlarda yana shunga oʻxshash 
xabarlar eʼlon qilinyapti. Unga koʻra, joriy 
hafta havo harorati koʻtarilishda davom etadi 
va yurtimizning katta qismida issiq harorat 
kuzatiladi.

Ammo bunday yuqori harorat may oyi 
uchun xos emasligini nafaqat yurtdoshlarimiz, 
balki mutaxassislar ham taʼkidlamoqda. 
Ular Toshkentda kuzatilgan 49 yillik havo 
haroratini tahlil qilgach, shunday xulosa 
berishdi. Aniqlanishicha, harorat bilan bogʻliq 
meʼyoriy qiymatlar oʻtgan yillardagidan bir 
necha daraja yuqoriroq.

— Koʻp yillik kuzatuvlar tarixida faqat 
2021-yilda yurtimizning shimoli-gʻarbiy 
hududlarida bunday harorat kuzatilgan, 
oʻshanda ham choʻl hududlarda may 
oyida harorat 45 darajagacha yetgan, — 
deydi Oʻzgidromet mutaxassisi Husan 
Tursunov. — Tahlil natijalari Toshkent 
shahrida may oyi davomida harorat rejimida 
iqlimiy oʻzgarishlar fonida sezilarli oʻsish 
kuzatilayotganini koʻrsatmoqda. Xususan, 
Toshkent shahrida 1975-2024-yillar 
mobaynida may oyidagi maksimal haroratlar 
odatda 33-39 daraja oraligʻida boʻlgan. 
Eng yuqori havo harorati 1986-yilda 38,7 
daraja va 2004-yilda 38,6 darajada qayd 
etilgan. Ammo koʻrsatkichlar oxirgi oʻn 
yillikda (2014-2024-yillar) izchil oshib 
borayotgani yaqqol koʻzga tashlanmoqda. 
Bu holat iqlim oʻzgarishlari jarayonlari 
taʼsirida haroratning yuqorilash tendensiyasi 
kuchayib borayotganidan dalolat. Bunday 
dinamik harorat oʻzgarishlari agrotexnik 
ishlar, suv resurslari muvozanati va aholi 
salomatligiga ham bevosita taʼsir koʻrsatishi 

— Orol dengizining qurigan maydoni 
6 million gektarni tashkil etadi, — deydi 
akademik Zinoviy Noviskiy. — U yerdan 
yiliga 150 million tonna tuzli chang havoga 
koʻtarilib, 1000 kilometrgacha uchib boradi. 
Havodagi chang va tuz turli kasalliklar 
keltirib chiqarayotir. Albatta, ushbu 
muammoga yechim topish maqsadida necha 
yillardan buyon tinimsiz mehnat qilinmoqda. 
Orolqumda har yili 100 ming gektar yerda 
himoya oʻrmoni — “yashil qoplamalar” barpo 
etilmoqda. Shu maqsadda oʻtgan yildan yangi 
turdagi Arundo donaks oʻsimligini ekishni 
boshlagan edik. Natija quvonarli boʻldi. Gap 
shundaki, ushbu oʻsimlik qurgʻoqchilikka 
chidamliligi bois, choʻl sharoitida ham oʻsa 
oladi. Lekin bizga maʼqul boʻlayotgani — 
uning tez koʻkarish xususiyatiga egaligi. 
Ekish texnologiyasi ham oʻziga xos: yerga 
koʻchat oʻrniga ildiz kurtaklari qadaladi. 
Oʻsimlik tuzli shamollarning ham oldini 
oladi.

mumkin. Shu bois, vaziyat iqlim barqarorligi 
va ekologik xavfsizlikni taʼminlash borasida 
tizimli choralar koʻrishni taqozo etadi. 
Xususan, atrof-muhit monitoringi, iqlimiy 
prognozlar aniqligini oshirish va haroratning 
keskin oʻzgarishlariga tayyorlik choralarini 
kuchaytirish zarurati ortib bormoqda.

Quyosh faollashishda
davom etyapti

Shunday qilib, joriy yilning 16-may 
kuni yurtimizda sezilarli issiq harorat 
kuzatildi. “Oʻzgidromet” jazirama issiq 
poytaxtda 17-may kuni ham davom etishi, 
yakshanba kuni esa harorat 10 darajagacha 
pasayishi mumkinligini eʼlon qilgandi. 
Bunga Quyoshda yilning eng yirik yorugʻlik 
portlashi sodir boʻlgani taʼsirida 16-may kuni 
kuchli magnit boʻronlari kuzatilishi haqidagi 
xabarlar ham qoʻshildi.

Magnit boʻronlari yil sayin jiddiy 
muammoga aylanib boryapti. Avvallari bunday 
xabarlarni eshitsak-da, uncha-buncha odam 
uning taʼsirini oʻzida sezmasdi. Balki bu 
holat yil davomida juda kam, asosan, yozning 
jazirama issiq kunlaridagina takrorlangani 
bois. Hozir boʻlsa, yilning istalgan vaqtida 
magnit boʻronlari “hujumi” eʼlon qilinadi va 
hatto sogʻlom odamlar ham ahvolidagi salbiy 
oʻzgarishlarni his etmoqda. Keksa yoshdagi, 
qon bosimi yuqori, surunkali kasalliklari bor, 
ob-havo oʻzgarishlariga taʼsirchan odamlarning 
holati haqida-ku, aytmasa ham boʻladi.

Bundan bir necha yil oldin OʻzFA 
Astronomiya instituti katta ilmiy xodimi 
Chori Sherdonov bilan suhbat qilganimda, u 
magnit boʻroni hodisasi Quyosh chaqnashi 
tufayli yuzaga kelishi, chaqnashlar qancha 
koʻp boʻlsa, hodisa shuncha tez takrorlanishini 
tushuntirgandi. Afsuski, kuzatuvlarga koʻra, 
Quyosh faolligi maksimumga qarab ketmoqda 
va bu chaqnashlar oshib borishidan dalolat. 
Buning taʼsirida yaqin yillarda magnit boʻronlari 
ham tez-tez kuzatilishda davom etadi.

Baʼzan tabiat insoniyatning unga 
koʻrsatgan salbiy taʼsiriga shu tariqa javob 
qaytaryapti degan gaplarni eshitib qolamiz. 
Agar hissiyotga berilmay, ilmiy jihatdan olib 
qaralsa, haqiqatan bugun biz duch kelayotgan 
iqlim oʻzgarishlari va global isish hodisasi 
nafaqat tabiiy jarayonlar, balki bevosita inson 

omili taʼsirida yuzaga kelib, atmosferaga 
chiqarilayotgan zaharli gazlar, chiqindilar 
sabab sayyoradagi tabiiy issiqlik muvozanati 
izdan chiqayotgani koʻrinadi.

Yaʼni umumiy havo harorati tobora 
meʼyoridan oshib, global isish tomon 

ketyapti. Maʼlumotlarga koʻra, global isish 
sayyoradagi umumiy haroratning uzoq 
muddatli isish hodisasi boʻlib, karbonat 
angidrid (CO2) va havoni ifloslantiruvchi 
boshqa moddalarning atmosferada toʻplanib, 
quyosh nurlarini oʻzlashtirganda sodir boʻladi. 
Mazkur isish tendensiyasi uzoq asrlardan beri 
davom etayotgan boʻlsa-da, soʻnggi yuz yilda 
qazib olinadigan yoqilgʻi yonishi, aholi soni 
ortishi, shaharlar rivojlanishi va insonlarning 
atrof-muhitga taʼsiri kuchayishi oqibatida 
uning surʼati sezilarli oshdi.

Tabiiy yoqilgʻi yonishi va boshqa omillar 
taʼsirida atmosferaga zaharli gaz chiqarilishi 
global isishning asosiy sabablaridan 
boʻlgan “issiqxona effekti”ni yuzaga 
keltiradi. Zaharli gazlar esa inson omili 
taʼsirida chiqariladi. Yerning meʼyoridan 
ortiq qizishi natijasida sutka mobaynida 
eng yuqori va eng past harorat orasida 
kam farq boʻladi. Bunday sutkalik issiqlik 
keskin isish hodisasini keltirib chiqaradi. 
Hisob-kitoblarga koʻra, 2100-yilga borib, 
“issiqxona effekti” oqibatida global yalpi 
ichki mahsulot 20 foizdan ortiqqa pasayishi 
mumkin.

Bu global isishning yagona salbiy 
oqibati emas. Iqlim oʻzgarishlari 
allaqachon suv tanqisligi, ekotizimlar 
zaiflashuvi, qum va chang boʻronlari, 
qishloq xoʻjaligi mahsulotlari 
yetishtirishda muammolarni yuzaga 

keltiryapti. Yaʼni bularning barchasi bir-
biriga bevosita bogʻliq. Oʻzgaruvchan ob-
havo salomatlik uchun ham jiddiy xavfga 
aylangan.

Toshkentda koʻtarilgan
chang boʻroni

Ibn Sino bobomiz inson salomatligi 
uchun eng katta xavflardan biri chang 
ekanini aytgan. Ifloslangan havodan nafas 
olish bugun biz uchun odatiy boʻlib qolgani 
xavotirli. Uy yoki ishxona derazasidan qarab, 
Toshkent shahri havosi yana changli ekanini 
aytishga koʻnikib qoldik. Ammo buni odatiy 
qabul qilolmayapmiz, qilmaymiz ham. 
Chunki bu zararli havo salomatligimiz uchun 
xavfli ekanini, unga qarshi jiddiy choralar 
koʻrilishi kerakligini yaxshi bilamiz.

Yana oʻsha iqlim oʻzgarishlari taʼsiriga 
qaytishga majburmiz. Yuqorida aytilganidek, 
yurtimizda kuzatilayotgan may oyidagi 
meʼyoridan ortiq issiq harorat boshqa 
muammolarni ham yuzaga keltirmoqda. 16-
may kunidagi issiq harorat ketidan 17-may kuni 

odatiy ortishi va keskin shamol kuchayishidir. 
Bu havo massalari oʻrtasidagi keskin harorat 
farqi kuchli shamolni keltirib chiqargan.

— Kuchli shamol, oʻz navbatida, qurigan 
tuproqdan va ochiq yer maydonlaridan 
chang zarrachalarini koʻtarib, havo muhitiga 
tarqatdi, — deb yozadi Botir Xolmurotov. — 
Natijada shaharning turli nuqtalarida koʻrish 
masofasi qisqarib, nafas olish qiyinlashgan. 
Ob-havo sharoitini oʻrganuvchi ekspertlar 
bu holatni “frontal toʻqnashuv” deb ataydi. 
Yaʼni sovuq va issiq havo massalari bir joyda 
toʻqnashganida atmosfera beqarorlashib, 
kuchli shamol va chang koʻtarilishi ehtimoli 
keskin ortadi. Aynan shu jarayon Toshkentda 
bulutli osmon, chaqmoq va qisqa muddatli 
yogʻingarchilik bilan birga kechdi.

Kuchli shamol talafotsiz oʻtib ketmasligi 
aniq. Boʻron oqibatida 17-may kuni Toshkent 
shahrida 8500 ta va Toshkent viloyatida 10 ming 
300 ta isteʼmolchi elektr taʼminotidan vaqtincha 
uzilib qolgan. Energetika vazirligi xabariga 

koʻra, ayrim joylarda chiroq avariyaviy 
oʻchirilgan, ayrim joylarda esa xavfsizlikni 

taʼminlash maqsadida dispetcherlar 
tomonidan oʻchirib turilgan. Muayyan 
vaqtdan soʻng maxsus brigadalar 
tomonidan nosozliklarni bartaraf 
qilish hamda elektr taʼminotini qayta 
tiklash choralari koʻrildi. Noqulay ob-
havodan soʻng shahar boʻylab shamol 
va chang boʻroni oqibatlarini bartaraf 
etish boʻyicha boshqa ishlar ham faol 

amalga oshirildi.

“Yashil” yechimlar

Oldimizda yoz fasli turibdi. Bu mavsum 
oʻtgan yillardagi kabi anomal issiqdan xoli 
boʻlmasligiga kafolat yoʻq. Yaʼni iqlim 
oʻzgarishlari faollashishda davom etmoqda, 
global isish ham moslashishimiz kerak 
boʻlgan hodisalardan biriga aylanib ulgurdi. 
Ularning salbiy oqibatlariga oʻzimiz guvoh 
boʻlib turibmiz.

Yurtimizda iqlim oʻzgarishlari oqibatlariga 
qarshi kurashish, ekologik barqarorlikni 
taʼminlash, “yashil iqtisodiyot”ga oʻtish 
asosiy vazifalardan biriga aylangani boisi 
shunda. Keyingi yillarda mamlakatimiz 
boʻylab “yashil” hududlar, qayta tiklanadigan 
energiya manbalarini koʻpaytirish, 
sohalarni energiya tejovchi texnologiyalar 
bilan modernizatsiya qilish, ekologik 
toza qishloq xoʻjaligiga oʻtish, ekologik 
tejamkor transport vositalaridan foydalanish 
harakatlari faollashib bormoqda.

Bu vazifalar davlat dasturida alohida 
belgilangan. Undagi barcha bandlar 
tarmoq va sohalarning uygʻun “yashil” 
transformatsiyasini amalga oshirish, 
iqlim oʻzgarishi oqibatlarini yumshatish 
va unga moslashish, aholining yashash 
sifatini yaxshilash, iqtisodiy oʻsishning 
yangi “yashil” rivojlanish modeliga oʻtish 
maqsadlarida birlashtirilgan.

Umuman, bu borada belgilangan vazifalar 
juda koʻp. Ularni amalga oshirish natijalari 
esa amaliyotda koʻrinishi kerak. Chunki 
bugun havoning nisbatan isishi, bir ozgina 
koʻp “terlashimiz” oddiy hol boʻlmay qoldi. 
Modomiki, har birimiz buning ekologik 
muammo ekanini anglayotgan ekanmiz, demak 
vaziyatga jiddiy munosabatda boʻlish lozimdir.

Iroda TOSHMATOVA,
“Yangi Oʻzbekiston” muxbiri

Maʼlumotlarga qaraganda, Arundo donaks 
koʻp yillik qamish boʻlib, “gigant qamish”, 
“karrizo”, “arundo”, “ispan qamishi”, 
“kolorado daryosi qamishi”, “yovvoyi 
qamish” deb ham ataladi. Ushbu oʻsimlik 
odatda 6 metrgacha oʻsadi. Qulay sharoitda 
esa boʻyi 10 metrdan oshishi mumkin. 
Kulrang-yashil, qilichsimon barglari poyaga 
navbatma-navbat joylashadi. Uzunligi 30-60 
santimetrgacha, eni 2-6 santimetr boʻladi. 
Umuman olganda, oʻsimlik oddiy qamishga 
oʻxshaydi. Oʻsimlik yozning oxirida urugʻsiz 
yoki siyrak urugʻli vertikal tuklar bilan 
gullaydi. Tuproqqa 1 metrgacha chuqur kirib 
boradigan tugunli, yer osti tolalari orqali 
vegetativ ravishda koʻpayadi. Uzunligi 5 
santimetrdan kam boʻlgan poya va ildizpoya 
boʻlaklari bitta tugun boʻlib, turli sharoitda 
oson unib chiqishi mumkin.

Iyun-iyul oylarida yangi poya va barglar 
hosil qiladi. Iyul oyining oxiridan boshlab 
pastki barglar quriy boshlaydi. Qurish kuzda 
tezlashadi. Qishda, yaʼni past haroratda ulkan 
qamish oʻsishdan toʻxtaydi. Bahordan qayta 
oʻsa boshlaydi.

— Ushbu loyiha Orol dengizining 600 ming 
gektar maydonida shoʻr va nam tuproqlarda 
oʻrmonzorlar barpo etish maqsadida tajriba 

sifatida sinovdan oʻtkazilmoqda, — deydi 
akademik Zinoviy Noviskiy. — Shunday 
qilib, endi dengiz tubida saksovul, qandim 
kabi choʻlga chidamli oʻsimliklar qatoriga 
Arundo donaks ham qoʻshildi. Eʼtiborlisi, 
Arundo donaks tabiatan namni xush koʻrsa-
da, shoʻr tuproqqa ham tez moslasha oladi. 

Dala tadqiqotlari davomida oʻtkazilgan 
tuproq ishlari natijasida sinov hududida yer 
osti suvlari taxminan 2 metr chuqurlikdaligi 
aniqlandi. Arundo donaks ildizlari birinchi 
yilning oʻzidayoq oʻsha suvga yetib bordi. Bu 
esa oʻsimlikning tez tutib, barqaror oʻsishida 
juda muhim.

Bundan tashqari, uning shoʻr yerda 
yashab qolish darajasini oshirish uchun 
noyob texnologiya ishlab chiqildi. 
Yaʼni ona oʻsimlikning kamida bir 
metr chuqurlikdagi ildizidan olingan 
kurtaklardan koʻchat sifatida foydalanildi. 
Natija esa aytganimizdek, kutilganidan 
ham yuqori boʻldi: oʻsimlikning yashab 
qolish darajasi 90 foizdan kam emas.

Olimning soʻzlariga koʻra, oʻsimliklarni 
muhitga moslashtirish boʻyicha aynan 
shunday yondashuv kelajakda ham 
qoʻllaniladi. Arundo donaks ildizi nafaqat 
chuqurlik boʻyicha (birinchi yilning oʻzida 
1 metr va undan ortiq) oʻsishni namoyon 
etadi, balki gorizontal yoʻnalishda ham 
keng tarqaladi — 2 metrgacha. Bu esa 
tuproq degradatsiyasi oldini olishga xizmat 
qiladi.

Oʻtkazilgan sinovlar Orol dengizining 
qurigan tubini biologik yoʻl bilan 
tiklash borasida yangi imkoniyatlar 
yaratmoqda. Ushbu uslub keng koʻlamli 
koʻkalamzorlashtirish, chang boʻronlariga 
qarshi kurashish, shuningdek, iqlim 
oʻzgarishi va ekologik tanazzul sharoitida 
butun mintaqa ekotizimini tiklash uchun 
muhim asos boʻlishi mumkin.

XIX asrda drenaj kanallarida eroziyani 
nazorat qilish uchun Oʻrta yer dengizidan 
Kaliforniyaga olib kelingan Arundo 
donaks keyinchalik manzarali oʻsimlik 
sifatida Shimoliy Amerikaning iliq qurgʻoq 
yerlarida, chuchuk suvlarida tabiiy holda 
koʻpaya boshlagan. U Janubiy Amerika 
va Avstraliyada ham keng tarqalgan. 
Shuningdek, u dunyodagi quruqlikda eng tez 
oʻsadigan oʻsimliklardan biri. Kuniga deyarli 
10 santimetr oʻsadi.

Orol dengizi qurigan tubining 1 
gektaridan 5 tonna zararli tuzlar atmosferaga 
koʻtarilib, atrofga va inson salomatligiga 
taʼsir koʻrsatadi. Bir dona saksovul 4-10 
tonna qumni ushlab qoladi. Endilikda Arundo 
donaks ham saksovul, cherkes, jingʻil kabi 
chang-toʻzonni ushlab, namlikni saqlaydi. 
Yaʼni foyda keltirishni boshlaydi.

Minajatdin QUTLIMUROTOV,
“Yangi Oʻzbekiston” muxbiri

OROLQUMDA noyob O‘SIMLIK – 
ARUNDO DONAKS

u sho‘r tuproqqa qanday moslashadi?

Ekologiya, atrof-muhitni 
muhofaza qilish va 
iqlim oʻzgarishi vazirligi 
tashabbusi bilan Orol 
dengizining qurigan 
tubida oʻtkazilayotgan 
tajriba — shoʻrlanish 
darajasi yuqori sharoitga 
moslasha oladigan 
oʻsimlik turlarini 
aniqlashga qaratilgan 
loyiha haqida bir yil 
avval ham maqola 
tayyorlagan edik. 
Mahalliy olimlarimiz 
saʼy-harakati bilan vaqt 
oʻtib tajriba kutilganidan 
ham yuqori natija berdi.

poytaxtimiz va yurtimizning ayrim hududlarida 
shamol tezligi kuchayib, chang-toʻzon hodisasi 
kuzatildi. Tashqaridagi qop-qora changni 
koʻrgan odam oʻzini arab davlatlaridagi 
choʻl yoki havosi doimiy ifloslanib turadigan 
Hindistondagidek sezishi mumkin edi. Ammo 
bu borada ulardan ham oʻtdik. 17-may kuni 
kechki soatlarda eʼlon qilingan xabarlarga 
koʻra, chang-toʻzon koʻtarilishi ortidan 
Oʻzbekiston poytaxti havosi eng iflos shaharlar 
roʻyxatida 1-oʻringa chiqib qoldi. Toshkentda 
havo ifloslanishi oʻta xavfli darajaga yetib, 
Jahon sogʻliqni saqlash tashkiloti belgilagan 
sutkalik oʻrtacha meʼyordan 33 barobar yuqori 
ekani qayd etildi.

Bunday sharoitda koʻpchilik uyda 
oʻtirishni afzal koʻrgani yaxshi. Ammo 
bu bilan ham zararli havodan himoyalana 
olmaslik mumkin. Shu bois, mutaxassislar 
amal qilish kerak boʻlgan qator tibbiy tavsiya
larni berib bordi, odamlar ham unga befarq 
qaramadi, albatta. Gap shundaki, noqulay 
ob-havo sharoiti inson omiliga bogʻliq 
boʻlmagan holda istalgan vaziyatda yuzaga 
kelishi mumkin. Uning oqibatlariga qarshi 
kurashishdan oldin esa himoya choralarini 
koʻrish toʻgʻri yechim boʻladi.

Chang boʻroni tabiiy hodisa ekanini bilsak-
da, uni yuzaga keltiruvchi omillar ham yoʻq 
emas. Aniqrogʻi, bu borada mutaxassislar 
izohlari koʻpchilik uchun qiziq. Atrof-muhit 
va tabiatni muhofaza qilish texnologiyalari 
ilmiy-tadqiqot instituti doktoranti Botir 
Xolmurotovning fikricha, Toshkentda chang 
boʻroni yuzaga kelishiga bir necha omil sabab 
boʻlgan. Eng asosiy sabab salqin shimoliy 
havo oqimi va janubdan kirib kelayotgan issiq 
havo massasining toʻqnashuvi, bosimning no

Yangi tahrirdagi 
Konstitutsiyamiz 
muqaddimasida 
“davlatchiligimiz rivojining 
uch ming yildan ziyod tarixiy 
tajribasi, shuningdek, jahon 
sivilizatsiyasiga beqiyos 
hissa qoʻshgan buyuk 
ajdodlarimizning ilmiy, 
madaniy va maʼnaviy merosi” 
alohida taʼkidlanadi.

Turkiy sivilizatsiyaning bosh koʻrsatkichlari — 
qonunli jamiyat, davlatchilik, boshqaruv, yozuv, 
sanʼat, iqtisodiy-moliyaviy tizim kabi oʻziga 
xosliklar Turk xoqonligi boshqaruvi chogʻida 
yaratildi. Toʻgʻri, xoqonlikdan ming yillar oldin 
— Xun saltanati, Kushonlar, Xioniylar, Eftaliylar 
kabi davlat uyushmalari boshqaruvi paytida ham 
ota-bobolarimiz bu tizimlardan bir boʻlagini — 
yirik saltanatlar qurish, el-ulusni qonunga tayanib 
boshqarish singarilarni yoʻlga qoʻygan. Biroq 
sivilizatsiya bosh koʻrsatkichlarining deyarli 
barchasini yuqori choʻqqiga olib chiqish Turk 
xoqonligi davrida boʻy koʻrsatdi.

Chindan ham turkiylarning ilk milliy yozuvi 
— Oʻrxun-Enasoy bitiklari, yuksak davlatchiligi, 
100 ga yaqin atoq-unvon tizimi, boshqaruvdagi 
oʻziga xoslik — “xotun” (malika)lar ishtiroki, 
oʻzaro oldi-berdi va savdo-sotiqda ilk turkiy 
tangalar qoʻllanishi, Qora dengizdan Baykal 
boʻyigacha choʻzilgan ulkan kengliklarda 
mangu qotgan tosh haykallar — balballar, 
Afrosiyob (Samarqand), Panjikent, Shahriston, 
Tavkaqoʻrgʻon (Surxon vohasi), Varaxsha 
(Buxoro) saroy devoriy rasmlari Turk xoqonligi 
merosidir.

Turkiylarning barchasi uchun ardoqli, ming 
yillardir turkiy oʻzlikning bosh koʻrsatkichi, 
— belgisi boʻlgan “turk” etnik atamasining 
dunyo boʻylab keng yoyilib, oʻsha chogʻlardan 
Uygʻur xoqonligi, Qoraxoniylar, Gʻaznaviylar, 
Saljuqiylar, Xorazmshoh anushteginiylar, 
Temuriylar va yana qancha-qanchasining yaloviga 
aylanishi oʻsha kezlarda boshlab berilgan edi. 
Bitta tilda soʻzlasalar-da, ming yillar boʻyi turli 
etnik atamalarga ega va yuzlab uruqqa boʻlingan 
turkiylar ushbu xoqonlik tomonidan yalpi oʻzlik 
tushunchasini “turk” nomiga bogʻlashga intilishi 
va shundagina “mangu el”ni saqlab qolishga 
chorlashi natijasida ota-bobolarimiz qaysi 
oʻlkalarga bormasin, oʻzini shu nom ostida tanitib 
keldi.

Bir vaqtlar ulkan saltanatlar qurgan turkiylar 
Turk xoqonligi oʻrtaga chiqishidan oldin 
birmuncha tarqoq yashab, kunbotarda Qora 
dengiz boʻylari, Shimoliy Kavkaz, Volgaboʻyi, 
kunchiqarda Oltoy, Kungay Sibir, Oʻrxun oʻlkasi, 
Baykal koʻli atroflari, shimolda Gʻarbiy Sibir 
oʻrmon va yaylovlaridan kungay — janubda 
Amudaryo boʻylarigacha choʻzilgan yerlarda 
oʻnlab kichik-kichik siyosiy uyushmalarga ega 
boʻlgan. Ularning bir boʻlagida erki oʻz qoʻlida, 
qaysilaridir Eftaliylar (450-565-yillar), yana 
boshqalari esa Juan-juanlar (420-552-yillar) 
saltanati qoʻl ostida edi. Qisqasi, turkiy el-
uluslar Xun saltanati chogʻidagi dovrugʻini 
yoʻqotgan, ayrimlari Bilga xoqon bitiktoshi tili 
bilan aytganda, “mangu elini yoʻqotib, qullikka 
tushgan” edi. Bu qullikni oʻziga singdira olmagan 
turkiylar 551-yilda ogʻa-ini Bumin va Istami 
yabgʻu boshchiligida juan-juanlarga qarshi bosh 
koʻtarib, oʻz davlatini qaytadan tiklab, oʻsha 
kezlardayoq dunyoning yirik kuchlaridan biri 
boʻlmish tabgʻach (xitoy) eliga bu toʻgʻrida xabar 
yuboradi.

Bilga xoqon bitiktoshida “Toʻrt tomon 
turklarga yov ekan, ularga qoʻshin yuborib, bosh
lilarni bosh egdirib, tizzalilarni tiz choʻktirgan 
ota-bobomiz Bumin xoqon, Istami yabgʻu 
va izdoshlari shu yoʻsinda ulkan el — davlat 
qurgan”, deya urgʻu berilgan Turk xoqonligi 
kunbotarga yoʻl olib, Volga daryosini kechib 
oʻtgan, Qrim va tegralariga, kunchiqarda esa 
Koreya yarim oroliga yaqinlashib borgan boʻlsa, 
kungay — janubga qarab yalov koʻtargan turk 
yoʻlboshchilari Kashmir, Qandahor, Hirot, 
Kaspiyboʻyini egallab, xoqonlikni Xitoyning 
Tang saltanati, sosoniylar Eroni va Vizantiya 
bilan chegaradosh saltanatga aylantiradi. Bu 
ishni ular atigi 5-10 yilda eplashi negizida 100 
minglab otliq qoʻshin shijoati, dovyuraklik va 
ogʻzibirlik yotar edi. Shuning uchun dunyoning 
yetuk tarixchi va tilchi olimlari Turk xoqonligini 
nafaqat turkiy ellarni yagona bayroq ostida 
birlashtirgan ilk davlat, balki “Yevroosiyodagi ilk 
yirik saltanat” oʻlaroq eʼtirof etadi.

Bir necha harbiy yurishdan keyin Turk 
xoqonligi Shimoliy Xitoyni egallab, bu 
davlat imperatorlaridan ustunligini bildirish 
uchun ularga “oʻgʻlim” deb murojaat qilgani 
yilnomalarda qayd etilgan. Oʻsha kezlardagi 

TURK  XOQONLIGI
Turon el-uluslari oʻtmishida, ayniqsa, oʻzbek eli tarixida 
552-744-yillarda hukmronlik qilgan Turk xoqonligining oʻrni boʻlakcha. 
Bugungi kunda 30 dan ortiq turkiy millat yashaydigan oʻlkalarning deyarli 
barchasi ushbu xoqonlik tomonidan yagona bayroq ostida birlashtirilgan. 
Oʻzbek, qozoq, qoraqalpoq, qirgʻiz, turkman, uygʻur, onadoʻli va ozar 
turklari, tatar, boshqird, noʻgʻoy, qrim tatari, qumiq, qorachoy-bolqor, 
tuva, xakas, yoqut va yana koʻplab turkiy el-uluslar xoqonlikka milliy 
davlatchilikning ajralmas qismi deb qaraydi. Shuningdek, turkiylar 
tamaddunining ilk choʻqqiga chiqqan pallasi Turk xoqonligi bilan bogʻliqligi 
turkiy ildizlarni izlagan har bir elni xoqonlik tarixini ardoqlashga undaydi.

yetakchi siyosiy kuchlardan biri — sosoniylar 
Eroni shahanshohlarining ayrimlari, misol uchun, 
Sheruya turk xoqoni tomonidan tayinlangan. 
Xoqonlikning Yevropadagi ittifoqchisi 
Vizantiya imperiyasi “1000 dan ortiq turkiyni 
Konstantinopol (Istanbul)da qoʻnoq qilishga 
majbur boʻlgani” yunon yozma manbalarida bot-
bot tilga olingan.

Buyuk Turk xoqonligining kunbotardagi 
qanoti — Gʻarbiy turk xoqonligining 150 yildan 
ortiq boshqaruvi chogʻida oʻnlab xoqonlar 
taxtga oʻtirgan. Ular orasida Istami yabgʻu (568-
576), Tardu (576-603), Sheguy (611-618), Tun 
yabgʻu-xoqon (618-630), Ashina Ulugʻ (641-
647) xoqonlik dovrugʻini keng yoygan. Soʻnggi 
xoqonlardan biri Ashina Sin boʻlib, uning 
740-yildagi vafotidan keyin boshqaruv Turgash 
xoqonligi (699-756) qoʻl ostiga oʻtgan. Gʻarbiy 
turk boshqaruvchilari dastlab “jabgʻu” yoki 

“jabgʻu xoqon” unvoni bilan ish yuritgan boʻlsa, 
630-yillarda Sharqiy turk xoqonligi boshqaruvi 
Xitoy tomonidan egallangandan soʻng gʻarbiy 
qanot boshqaruvchilari oʻzlarini “xoqon” deb 
atay boshlagan. Xoqonlik boshqaruvi tizimida 
oliy hukmdor “xoqon”, bosh malika — “xotun”, 
xoqon oʻrinbosari — “yabgʻu” yoki “shad”, 
shahzodalar — “tegin”, yuqori amaldor-beklar 
— “eltabar”, “tudun”, “tarxon”, “choʻr”, qoʻshin 
boshligʻi — “kul-choʻr”, “kul-erkin”, “tutuq” 
atoq-unvonlari bilan ish yuritgan. Bundan 
tashqari, xoqonlikda 100 ga yaqin unvon va epitet 
(sifat, rutba) boʻlgan. “Bilga” (bilagʻon), “alp”, 
“yenchu” (inju), “tun” (toʻngʻich, bosh), “el” 
(davlatli), “ulugʻ”, “sevuk(li)”, “bahodur” kabi 
sifatlar ularning davlat va jamiyat boshqaruvidagi 
xizmatlari, janglardagi botirligiga koʻra berilgan. 
Qizigʻi shundaki, ushbu atamalarning deyarli 
barchasi turkiy til negizidagi soʻzlardan yasalgan.

Ulkan kengliklardagi oʻnlab oʻlkalarni 
egallab, u yerlarda yashaydigan turkiylar va 
boshqa elatlarni yagona yalov ostida toʻplagan 
Turk xoqonligi oʻzga el-uluslarning diniga, til 
va yozuviga, yuz yillardir asrab kelayotgan 
qadriyatlariga teginmay, bagʻrikenglik 
koʻrsatdi. Shuning uchun xoqonlik qoʻl ostidagi 
kavkazliklar, fin-ugorlar, slavyanlar, sugʻdiylar 
va boshqa el-uluslar tez orada turkiylar bilan 
yanada yaqinlashib, ushbu saltanatning gullab-
yashnashiga ulushini qoʻshadi. Buyuk ipak 
yoʻlining har ikkala tarmogʻi — Sharqiy 
Yevropadan Xitoy va Uzoq Sharqqa eltuvchi 
shimoliy tarmoq hamda Oʻrta yer dengizidan 
Eron, Hind oʻlkasi, Tibet va Xitoyga tutashuvchi 
janubiy tarmoq yoʻllari tinchligi, karvonlar bu 
yoʻllar boʻylab emin-erkin oʻtishiga sharoit 
yaratildi. Ellararo savdo-sotiq yurituvchi 

sugʻdiylar turk qoʻshinlari qurshovida Xitoy va 
Yevropa, Hind oʻlkasi va Kungay Sibir oʻrtasida 
qatnay boshlaydi. Turkiy til yonida sugʻd tili ham 
Turk xoqonligining ish yuritish va yozishmalar 
olib borish tiliga aylanib, bu tillarda oʻnlab 
bitiktoshlar yaratildi, hujjatlar tuzildi, tanga-
pullar bostirildi. Xoqonlar shunga oʻxshash 
bagʻrikenglik yondashuvini boshqa el-uluslar 
uchun ham qoʻllagan boʻlib, baqtriy, eski xorazm, 
hind, pahlaviy (oʻrta fors) tilli koʻplab yozma 
yodgorliklarning bir boʻlagi xoqonlikka tegishli 
ekani buni koʻrsatib turibdi.

Bumin va Istami izdoshlari Muqan xoqon 
(553-572), Tardu yabgʻu (576-603) boshqaruvi 
chogʻida xoqonlik yanada yuksalib, davlat ikki 
qanotga taqsimlandi. Qadimgi turk toʻra-tuzuklari 
boʻyicha Buminning avlodlariga Oʻrxun oʻlkasi 
(Moʻgʻuliston), Kungay Sibir, Uzoq Sharq, 
Shimoliy Xitoy, Oltoy meros qilib berildi. Oʻrxun 
ushbu siyosiy birlikning oʻchogʻi boʻldi. Turon 
— Turkistonning oʻzak yerlari — Amudaryo-
Sirdaryo oraligʻi, Yettisuv, Sharqiy Turkiston, 
Xuroson, Qora dengiz boʻylari, Shimoliy 
Kavkaz, Volga — Uralboʻyi Istami avlodlariga 
berilib, boshqaruv markazi — oʻrda avval Yulduz 
vodiysi (Sharqiy Turkiston), keyinchalik Suyab 
(Yettisuv), Taroz va Choch (Toshkent) oʻlkasidan 
oʻrin oldi.

Shu yoʻsinda Bumin izdoshlari boshqargan 
qanot kunchiqardagi Sharqiy turk xoqonligi (552-
630; 682-744) va Istami izdoshlariga tegishli 
kunbotardagi qanot Gʻarbiy turk xoqonligi (568-
740) deb ataladigan sulolalar oʻrtaga chiqdi. 
Aslida, ular bir butun boʻlib, bitta saltanatning 

ikki qanoti edi. Ikkala qanotning chegarasi 
Oltoy togʻlari kungayida belgilandi. Gʻarbiy turk 
xoqonligi Turon ellarining oʻzagi — Amudaryo-
Sirdaryo oraligʻi, Yettisuv, Sharqiy Turkiston, 
shuningdek, Kobul, Kashmir, Xurosonda birin-
ketin oʻz boshqaruvini oʻrnatgan koʻplab siyosiy 
uyushmalar uchun tamal toshi boʻldi. Shuning 
uchun oʻzbeklar, qozoqlar, qirgʻizlar, uygʻurlar va 
turkmanlar xoqonlikning bu qanotiga toʻgʻridan 
toʻgʻri oʻz davlatchiligi oʻlaroq qaraydi. 
Shuningdek, ular uchun Sharqiy turk xoqonligiga 
tegishli VIII asr boshlarida oʻrnatilgan Tunyuquq, 
Kultegin, Bilga xoqon va yana oʻnlab bitiktoshlar 
deyarli barcha turkiy el-uluslar tilining ilk 
oʻrnaklari oʻlaroq ardoqlidir.

Turk xoqonligi sharqiy qanotida El xoqon 
hukmronligi davom etayotgan kezlarda Istamining 
evarasi Tun yabgʻu (618-630) boshqaruvidagi 
Gʻarbiy xoqonlik chegarasi kunbotar va janubi- 
gʻarbda Sharqiy Yevropa dashtlari, Shimoliy 
Kavkaz, Gurgon, Marv, Hind daryosi qirgʻoqlari 
va Xurosonning ulkan bir boʻlagini qamrab oldi. 
Uning yutuqlaridan yana biri 627-628-yillarda 
“shad” unvonli oʻgʻli boshchiligidagi turk 
qoʻshinlarining Janubiy Kavkazga yurish qilib, 
sosoniylar qoʻshinini yengib, Tiflis shahrini 
qoʻlga kiritganidir.

Tun yabgʻu xoqonlik dovrugʻini yanada 
kuchaytirish uchun Chochning shimolidagi 
Mingbuloq (xit. Syansyuan) mavzesiga koʻchirdi. 
Tun yabgʻu 618-619-yillarda yirik qoʻshin bilan 
Eronga uchta yoʻnalish — Hindikush, Gurgon va 
Kavkazboʻyi boʻylab yurish uyushtira boshlab, 
Gurgon, Ray va Isfahon shaharlarini egalladi. U 
Sharqiy Eron va Afgʻonistonda qoʻlga kiritilgan 
viloyatlar boshqaruviga “eltabar” va “tudun” 
unvoniga ega noiblar tayinlaydi.

Gʻarbiy turk xoqonligi oʻz qoʻli ostidagi 
oʻlkalarni 2 ta yoʻl — usul bilan boshqarishni 
yoʻlga qoʻyadi. Birinchisi, boshqaruvchi oʻz 
sulolasiga ega oʻnlab voha hukmdorliklarining 
ichki boshqaruviga erkinlik beriladi. Xoqonlar 
ulardan ayrimlarini oʻziga kuyov qilib, “tudun” 
deb ataluvchi noiblar orqali ularni nazoratda 
tutadi va soliqlarni yigʻib oladi. Ikkinchisi, 
ayrim oʻlkalarga boshliq etib toʻgʻridan toʻgʻri 
xoqonning oʻgʻillari va jiyanlari tayinlanadi. 

Amudaryo — Sirdaryo oraligʻi va uning yaqin 
tegralarida ikkala boshqaruv tizimi oʻrnatilib, 
Xorazm, Sugʻd, Marvda yerli sulolalar oʻz ichki 
erkinligiga ega boʻlsa, Choch, Fargʻona, Buxoro, 
Toʻxoriston va Kobulistonni xoqonlikka aloqador 
sulolalar boshqaradi. Yozma manbalar va tangalar 
Toshkent vohasida Choch teginlari (605-750), 
Choch tudunlari (640-750), Fargʻona ashina 
sulolasi (640-810-yillar), buxorxudotlar (Bidun 
va uning izdoshlari — 570-730), Toʻxoriston 
yabgʻulari (620-750), Kobuliston teginshohlari 
(640-840) toʻgʻridan toʻgʻri Gʻarbiy xoqonlikka 
borib taqalishini koʻrsatadi.

Gʻarbiy turk xoqonlariga kuyov boʻlgan 
yerli — mahalliy boshqaruvchilar birmuncha 
yuqori mavqeni egallagan. Xoqonning qizlari 
“xotun” (malika) deb atalib, xoqonlik ular 
orqali qaram hukmdorlarni nazoratda tutgan. 
590-610-yillarda Samarqandni boshqargan 2 ta 
boshqaruvchi Tardu, Tun yabgʻu kabi xoqonlarga 
kuyov boʻlib, qoʻshni hukmdorliklar ustidan 
nazorat oʻrnatganiga xitoy yilnomalarida urgʻu 
beriladi. Xoqonlarning qaram boshqaruvchilarga 
uzatilgan qizlarining saroyda oʻrni yuqori boʻlib, 
Samarqand, Buxoro, Oʻtror, Chagʻoniyon 
tangalarida hukmdor va xotun tasvirlarining oʻrin 
olishi, ayrim tangalarda “xotun” unvoni yozilgani 
buning yorqin dalilidir. Samarqand shahri 
yaqinidagi Kofirqalʼa yodgorligidan topilgan loy 
muhrlarda ayol tasviri va “xotun” soʻzi uchraydi. 
Xoqonlikning Chochda zarb etilgan tangalarida 
esa “xotun” xoqon bilan yonma-yon oʻtirgani 
yoki ularning qoʻshaloq tasviri tushirilgani, yo 
boʻlmasa, xoqon yonidagi ayol qoʻlida bola 
ushlab oʻtirgani — bularning barchasi qadimgi 
turk mifologik tushunchasidagi “Umay ona”ni 
eslatadi. Umay — eski turk inonchida jangchi — 
savashchilarni qoʻriqlovchi, chaqaloqlar homiysi, 
yaratuvchi Tangridan berilgan qut-barakani 
keltirib beruvchi timsol deb tushunilgan. Demak, 
tangalarda xotun Umayga qiyoslangan.

Oʻz boshqaruv markazlaridan biri oʻlaroq, 
Chochdagi Jabgʻukat va Xotunkat qoʻrgʻonlarini 
qurgan Gʻarbiy turk xoqonligi bu yerda turib, oʻz 
tanga-pullarini chiqara boshladi. Ularda Gʻarbiy 
xoqonlik boshqaruvchilariga tegishli “jabgʻu”, 
“jabgʻu xoqon”, “xoqon”, “Turk xoqon”, “Tun 
jabgʻu xoqon”, “Ishbara xoqon” kabi ism va 
unvonlar oʻrin oldi. Shunga oʻxshab Fargʻona 
vodiysida chiqarilgan tangalarni “xoqon”, “Jabgʻu 
turk-xoqon” soʻzlari bezadi. Qizigʻi shundaki, 
Choch va Fargʻonaning turkiy boshqaruvchilari 
tomonidan bostirilgan tangalarda hukmdorning 
tashqi koʻrinishi (soch turmagi, yuz va koʻz 
tuzilishi), tamgʻasi deyarli bir xil.

Sugʻd va Ustrushona (Jizzax) oraligʻida 
chiqarilgan xoqonlik tangalarida ham shunga 
oʻxshashlik kuzatilib, ularda “Tardu xoqon”, 
“xoqon va xotun” soʻzlari uchraydi. “Tardu 
xoqon” soʻzlari oʻrin olgan tangalar zarb etila 
boshlashi esa xoqonlikning ikki qanotga — 
Bumin va Istami avlodlariga ulush oʻlaroq 
berilgan chogʻlardayoq yoʻlga qoʻyilgan boʻlsa 
kerak.

Gʻarbiy turk xoqonlariga borib taqaluvchi 
sulolalarning Toʻxoriston — Baqtriyada, Kobul va 
tegralarida, Xurosonda baqtriy, pahlaviy, eski hind 
yozuvlarida oʻz tangalarini chiqargani, tangalarda 
xoqonlikka xos “yabgʻu”, “tegin”, “eltabar” kabi 
atoq-unvonlar oʻrin olgani koʻzga tashlanadi. 
Ushbu tarixiy oʻlkalardan topilayotgan baqtriy 
tilli oʻnlab hujjatlarda qadimgi turkcha atamalar 
uchrashi, ayrim hujjatlar “xoqon boshqaruvi 
chogʻida...” deb boshlanishi bu yerlarda xoqonlik 
boshqaruvi chuqur ildiz otganini koʻrsatadi.

Turk xoqonligining deyarli ikki yuz yilga yaqin 
boshqaruvi chogʻida Turon — Turkistonda tasviriy 
sanʼat yuksak choʻqqiga yetdi. Bir tomondan, 
saroy devorlari oʻsha kezlardagi boshqaruvchilar 
hayotini, dovruqli voqealarni, elning yashash 
yoʻsini va inonch tizimini koʻz-koʻz qilsa, 
ikkinchi tomondan, keng togʻ yonbagʻrida kishi 
tasviri tushirilgan balbal toshlar xoqonlar, qoʻshin 
boshliqlari, janglarda alplik koʻrsatgan jangchilar 
uchun oʻrnatilgan yodgorlik toshlari edi. Bu 
davr saroy devoriy rasmlari orasida Afrosiyob 
(Samarqand) va Panjikent yodgorliklaridagi 
tasvirlar oʻzining turli-tumanliligi bilan ajralib 
turadi. Ularda shohona toʻy-ziyofatlar, elchilar 
va xoqonlik qaramogʻidagi hukmdorliklar 
tomonidan keltirilgan sovgʻa-salomlar tasviri 
yetakchilik qiladi. Ushbu tasvirlarda uzun sochli 
yoki oʻrilgan soch turmakli, turkiylarga xos 
toʻn kiygan, qilich taqqan boshqaruvchilar, turli 
marosimlarni bajarayotgan sugʻdiylar va boshqa 
elat vakillarini yonma-yon koʻrish mumkin.

Qisqasi, turonlik ellar, ayniqsa, oʻzbek eli 
oʻtmishida Turk xoqonligi oʻziga xos oʻrin tutib, 
boshqaruv markazlaridan birining Chochda 
joylashgani, boshqaruvchi sulola — Ashina 
xonadonining Choch, Fargʻona, Buxoro va 
Toʻxoristonda oʻz boshqaruviga asos solgani, 
xoqonlikning ilk tanga-pullari Choch, Fargʻona, 
Samarqand va Surxon oʻlkalarida zarb etilgani, 
Afrosiyob, Tavkaqoʻrgʻon, Varaxsha kabi oʻsha 
kezlarning noyob devoriy rasmlari oʻlkamiz 
muzeylaridan joy olgani buni koʻrsatib turibdi.

Gʻaybulla BOBOYOROV,
tarix fanlari doktori,

professor

Bu tizimdan foydalanish uchun oʻzgalar 
parvarishiga muhtoj yoki maʼlum qiluvchi shaxs 
ariza beradi. Bu shaxs va oilaning muhtojlik 
darajasi shkala boʻyicha oʻrganiladi. Ushbu 
shaxsga qaysi xizmat turi toʻgʻri kelishi aniqlanadi. 
Shunda vaucher ajratilgandan keyin ushbu xizmat 
koʻrsatish 10 kun ichida boshlanadi.

“Oʻzbekiston — 2030” strategiyasini 
“Atrof-muhitni asrash va “yashil 
iqtisodiyot” yili”da amalga oshirishga 
oid davlat dasturida nogironligi boʻlgan 
shaxslarni qoʻllab-quvvatlash boʻyicha 
yangi tizim hamda ular uchun qulay va 
maqbul muhit yaratish borasida qator 
vazifalar belgilangan. Xususan, Toshkent 
shahrida tajriba-sinov tariqasida koʻp 
funksiyali korreksion maktab tashkil 
etish, nogironligi boʻlgan oʻquvchilar 

oʻquv rejalarini takomillashtirish va 
individual yondashuvni kengaytirish, 
oʻquvchilarni ixtisoslashtirish, “Biznes — 
maxsus maktab” hamkorlik modeli orqali 
nogironligi boʻlgan bolalarni mehnat 
bozoriga maqsadli tayyorlashni yoʻlga 
qoʻyish shular jumlasidan.

Davlat dasturida belgilangan vazifalarni 
amalga oshirish, “Kambagʻallikdan 
farovonlik sari” dasturi doirasida ijtimoiy 
xizmat koʻrsatish qamrovi va turlarini, 
oilalardagi oʻzgalar parvarishiga muhtoj 
voyaga yetgan shaxslarga koʻrsatiladigan 
ijtimoiy xizmat turlari va qamrovini 
kengaytirish maqsadida yangi hujjat qabul 
qilindi.

Prezidentimizning joriy yil 8-maydagi 
“Oʻzgalar parvarishiga muhtoj shaxslarga 
ijtimoiy xizmatlar koʻrsatish koʻlamini 
kengaytirish chora-tadbirlari toʻgʻrisida”gi 
qarori bilan yangi tartib va huquqiy 
mexanizmlar belgilab berildi.

— Oʻzgalar parvarishiga muhtoj 
shaxslar bizda Bartel va Lauton shkalalari 
yordamida aniqlanadi, — deydi Ijtimoiy 
himoya milliy agentligi bosh mutaxassisi 
Jasurbek Lazizjonov. — Bunda 
soʻrovnoma oʻtkaziladi va soʻrovnoma 
natijasida 116 gacha boʻlgan ball olganlar 
oʻzgalar parvarishiga muhtoj shaxs 
hisoblanadi. Ayni paytda mamlakatimizda 
yolgʻiz va yolgʻiz yashovchi keksa va 
nogironligi boʻlgan 17 ming 400 nafar 
ana shunday shaxsga xizmat koʻrsatib 
kelinmoqda. Lekin shu paytgacha yolgʻiz 
boʻlmagan shaxslarga davlat tomonidan 
qoʻllab-quvvatlash yoki moddiy yordam 
berish borasida xizmat koʻrsatish koʻzda 
tutilmagan edi.

Mazkur qaror bilan yangi tartib joriy 
etildi. Hujjatga koʻra, 2025-yil 1-iyundan 
oʻzgalar parvarishiga muhtoj voyaga 
yetgan shaxslarni qoʻllab-quvvatlashga 
qaratilgan “Faol hayotga qadam” dasturi 
joriy etiladi.

Dastur doirasida 5 turdagi yangi 
ijtimoiy xizmat koʻrsatilishi yoʻlga 
qoʻyiladi. Xususan, uy sharoitida 
ijtimoiy-maishiy yordam koʻrsatish 
xizmati, uy sharoitida qarab turish 
xizmati, tibbiy-ijtimoiy reabilitatsiya 
xizmati, kunduzgi qatnov asosida qarab 
turish xizmati, shaxsiy yordamchi 
xizmati shular jumlasidan.

Yangi tartibga koʻra, dastur doi
rasidagi ijtimoiy xizmatlardan foydalanish 

xarajatlarining bir qismi vaucher asosida 
qoplab beriladi. Vaucher qiymati Ijtimoiy 
himoya milliy agentligiga ushbu maqsadlar 
uchun ajratilgan mablagʻlar va Ijtimoiy 
himoya davlat jamgʻarmasi hisobidan 
hukumat tomonidan belgilangan miqdorda 
subsidiya shaklida toʻlanadi hamda vaucher 
berish va uning qiymatini toʻlash “Yagona 
milliy ijtimoiy himoya” axborot tizimidagi 
“Oila hamkori” platformasi orqali amalga 
oshiriladi.

— Vaucher uy sharoitida ijtimoiy-
maishiy yordam koʻrsatish hamda 
kunduzgi qatnov asosida qarab turish 
xizmati, shuningdek, Kambagʻal oilalar 
reyestri, Oʻzgalar parvarishiga muhtoj 
boʻlgan yolgʻiz yashovchi hamda yolgʻiz 
keksalar va nogironligi boʻlgan shaxslar 
reyestriga kiritilgan shaxslarga beriladi, 
— deydi Oliy Majlis Senati qoʻmita raisi 
Bahrom Abdullayev. — Shu bilan birga, 
“Ijtimoiy himoya yagona reyestri” axborot 
tizimi orqali bolalar nafaqasi va moddiy 
yordamni oluvchi shaxs (oila)larga, 
shaxsiy yordamchi xizmati uchun, I guruh 
nogironlik belgilangan shaxsga, koʻzi 
ojizlik boʻyicha birlamchi nogironlik 
belgilangan shaxsga, birinchi marta 
nogironlar aravachasidan foydalanish 
belgilangan shaxsga ham tatbiq etiladi.

Bu tizimdan foydalanish uchun 
oʻzgalar parvarishiga muhtoj yoki 
maʼlum qiluvchi shaxs ariza beradi. Bu 
shaxs va oilaning muhtojlik darajasi 
shkala boʻyicha oʻrganiladi. Ushbu 
shaxsga qaysi xizmat turi toʻgʻri kelishi 
aniqlanadi. Shunda vaucher ajratilgandan 
keyin ushbu xizmat koʻrsatish 10 kun 
ichida boshlanadi.

2025-yil 1-dekabrgacha Ijtimoiy 
qoʻllab-quvvatlash markazlari huzurida 
oʻzgalar parvarishiga muhtoj voyaga 
yetgan shaxslar uchun kichik hajmli oilaviy 
uylar tashkil etiladi.

Ayni paytda mamlakatimizning 
oltita hududida eksperement tariqasida 
ana shunday markazlar faoliyati yoʻlga 
qoʻyilgan. Ularga oʻzini oʻzi parvarish 
qilish tajribasi oʻrgatilgan. Jahon tajribasida 
bunday shaxslarga malakali mutaxassislar 
tomonidan qaralishi boshqa shaxslar 
parvarishidan koʻra, samaraliroq ekani 
isbotlangan. Bu markazlar xizmatlaridan 
foydalanayotgan oʻzgalar parvarishiga 
muhtoj shaxslar oilasida iqtisodiy oʻsish 
kuzatilishi bilan birga, ularning mustaqillik 
darajasi ortgan.

Ushbu qaror mamlakatimizda oʻzgalar 
parvarishiga muhtoj shaxslarni ijtimoiy 
xizmatlar bilan qamrab olish koʻlamini 
yanada oshirish hamda jarayonda xususiy 
sektor ishtirokini ragʻbatlantirishga xizmat 
qiladi.

Lutfulla SUVONOV,
“Yangi Oʻzbekiston” muxbiri

FAOL HAYOTGA QADAM
Ushbu dastur doirasida 

5 turdagi yangi ijtimoiy xizmat 
ko‘rsatilishi yo‘lga qo‘yiladi

Oʻzbekiston — ijtimoiy davlat. Aholiga sifatli ijtimoiy xizmat 
va yordam koʻrsatish, ijtimoiy yordamning manzilliligi 
va natijadorligini taʼminlash eng ustuvor yoʻnalishlardan 
hisoblanadi.

Ijtimoiy himoya

2025-yil 20-may, 101-son 5YANGI O‘ZBEKISTON Milliy 
davlatchiligimiz 

tarixidan



Nodir MAHMUDOV, 
“Yangi Oʻzbekiston” muxbiri

Oʻzbek sahna sanʼati dargʻalarining ishini 

munosib davom ettirgan va oʻzi ham shunday 
sharafli martabaga erishgan atoqli rejissyor, 
Oʻzbekiston Respublikasi sanʼat arbobi, xalq 
artisti Bahodir Yoʻldoshev hayoti qanchalik 
murakkab kechgan boʻlmasin, undan qolgan boy 
madaniy meros taqdiriga avlodlarga nafaqat uzoq 
yillar, balki mangu xizmat qilish bitilgandek.

Rejissyor nomini har gal eshitganimda 
koʻz oldimda Olchinbek siymosi gavdalanadi. 
Oʻtgan asrning 80-yillari boshida oʻzbekning 
yana bir katta rejissyori Shuhrat Abbosov ilk 
milliy serial — “Olovli yoʻllar” filmini suratga 
olgan va unda ayyor, makkor hamda xiyonatkor 
kimsa obrazini Bahodir Yoʻldoshev qoyilmaqom 
qilib ijro etgan edi. Ne tongki, hayoti davomida 
barmoq bilan sanarli kinofilmlarda rol ijro etgan 
buyuk rejissyor 10-11 yoshimdayoq murgʻak 
tafakkurimga aktyor sifatida muhrlanib qoldi.

Agar u faqat aktyorlik bilan shugʻullanganida 
ham oʻzbek kinosida yuksak choʻqqilarni zabt 
etardi. Negaki uning Muxtorov (“Togʻdagi 
uchrashuv”), Sherzod (“Olmos kamar”), Sobirov 
(“Oshpaz”), Murodxon (“Dev bilan pakana”) 
va boshqa obrazlari kino ixlosmandlarining 
xotirasidan mustahkam oʻrin olgan. Lekin u 
boshqalarga imkon berdi. Imkon boʻlganda ham 
rejissyor sifatida har bir yalt etgan isteʼdodni ilgʻay 
bildi, yashirin iqtidorlarni kashf etdi. Sahnaga olib 
chiqqan spektakllari bilan qanchalab aktyor va 
aktrisalarni katta sanʼatga yoʻnaltirdi, elga tanitdi.

Uni yaqindan bilganlar rejissyor koʻp kitob 
oʻqishi, oʻy-xayoli va kechinmalarini qogʻozga 
tushirib borish odati boʻlgani, ommaviy 
axborot vositalari xodimlari va muxlislar bilan 
muloqotdan hech qachon oʻzini chetga olmagani 
haqida koʻp gapiradi.

Intervyularidan:
— Sanʼatda odam oʻzi uchun ishlashi 

kerak. Mana shu spektaklni qoʻyganimizda, 
tomoshabinlar kelib, menga gul berishsa, 
olqishlashsa yoki shu spektaklim uchun unvon 
olaman degan fikr bilan ishlagan odamning 
spektakli oʻxshamaydi. Bu spektakl men uchun, 
mening doʻstlarim, tomoshabinlarim uchun. 
Tomoshabinlarni nihoyatda hurmat qilish, ularni 
sevish kerak. Chunki bir spektaklni tomosha 
qilish uchun ikki soat vaqt ketadi. Odamning 
umri juda qisqa, ular shu qisqa umrining ikki 
soatini sizga, spektaklingizni koʻrishga bagʻish
laydi. Ularning vaqtini oʻgʻirlab boʻlmagʻur bir 
narsani qoʻyish — tomoshabinga xiyonat.

Bitiklaridan:
“Sanʼat aslida xoslarniki, u hech qachon 

ommaniki boʻlmagan. Asl teatr tarbiya koʻrgan, 
oʻqimishli, sanʼatni tushunib qadrlaydiganlar uchun 
muhimroq. Teatr tarbiyalaydi, deyishadi, bu — 
yolgʻon! Teatr tarbiyalamaydi. Hech qachon kitob 
oʻqimagan, muzeyga bormagan odamlarni zoʻrlab 
teatrga olib kelib boʻlmaydi. Ular sanʼatning qadriga 
yetmaydi. Chunki uning mohiyatini tushunmaydi. 
Shuning uchun ham bolsheviklar rahnamosining 
“sanʼat xalqnikidir” degan shiornamo gapi 
haqiqatdan mutlaq uzoq. Afkor ommaga sanʼat 
emas, birinchi oʻrinda non kerak. Ularga sanʼatning 
soyasi ham kifoya. Hech qaysi davrda Alisher 
Navoiy yoppasiga oʻqilmaydi. Hozir Muhammad 
Yusuf sheʼrlarini yoddan aytib yurgan odamlar Rauf 
Parfi degan nomni eshitgan, xolos”.

1945-yili Samarqand viloyatining 

Kattaqoʻrgʻon shahrida tugʻilgan Bahodir 
Yoʻldoshev sanʼatning qattiq nonini tatigan, ogʻir 
yukini yelkasida koʻtargan, pastu balandidan 
mardona oʻtgan ziyoli oilada kamol topdi. U bu 
yoʻlga tasodifan emas, balki ijodkorga osoyishta 
hayot begona ekanini bilgani holda kirgan 
isteʼdod egasi edi. Otasi Tursunboy Yoʻldoshev 
teatrda sozanda, onasi Shirinxon Meliyeva esa 

aktrisa boʻlgan. Ayniqsa, onasi Kattaqoʻrgʻon 
teatriga direktor etib tayinlangach, aksariyat 
vaqti shu dargohda oʻtadigan boʻldi.

Sekin-asta spektakllarda yosh bolalar obrazini 
ijro etdi. Oʻsha kezlari Zinnat Fatxullinning 
“Gʻunchalar” pyesasi ancha dovruq qozongan 
edi. Shu asardagi personajlardan biri goʻdagini 
qutiga tashlab ketadi. Ana shu “tashlandiq bola” 
rolini Bahodir Yoʻldoshev oʻynagandi.

Uning ilk rejissyorligi ham bolaligidan 
boshlangan. Yettinchi sinflarda oʻqib yurgan 
kezlari Kattaqoʻrgʻon shahridagi madaniyat uyi 
huzurida ochilgan teatr studiyasida ilk bor Mixail 
Lermontovning “Maskarad” sheʼriy dramasini 
sahnalashtirdi.

Intervyularidan:
— Teatrlar rejissyor tanlaganda, bu rejissyor 

bizga kerak emas, u qattiqqoʻl, ishni talab qiladi, 
kechikkani qoʻymaydi, toʻyga ruxsat bermaydi 
deb turib olishadi. U qanday spektakl qoʻyishini 
nazarda tutishmaydi. Oʻzlariga qulay rejissyorni 
olishadi. Lekin oʻsha aktyorlar birorta tuzukroq 
rol oʻynamasdan umrim oʻtib ketyapti-ku, nega 
teatr sohasida oʻqidim, faqat shu teatrda ishlab, 
toʻyga chiqish uchunmi deb oʻylamaydimi? 
Bosh rejissyor nafaqat teatr taqdiriga, balki har 
bir aktyor taqdiriga masʼul, uning oʻsishiga, 
xalqqa tanilishiga javob beradigan odam.

Bitiklaridan:
“Ilm, ijod, umuman, goʻzallikning poyoni 

yoʻq. Agar poyoni boʻlganida faqat bitta odam 
“Hamlet”ni sahnalashtirardi. Boshqa rejissyor
lar esa bu haqda bosh qotirmasdi. Lekin voqeasi 
hammaga maʼlum oʻsha yagona “Hamlet”ni 
yuzlab rejissyor yana boshqatdan yaratadi. Har 
biri turli nuqtayi nazardan yondashadi va oʻz 
Hamletini kashf etadi. Yoki Alisher Navoiy 
gʻazallaridagi bitta baytning bir necha xil sharhi 
bor. “Navoiyni tushunib boʻldim!” degan azamat 
bu dunyoda bormikan? Hazratning har bir gʻazali 
undan oldingi yozgan gʻazaliga javob boʻlib 
keladi. Va keyingi gʻazali uchun savolligicha 
qoladi”.

Bahodir Yoʻldoshev oʻrta maktabni 

tugatganidan soʻng Toshkent teatr va rassomchilik 

institutida rejissyorlik mutaxassisligi boʻyicha 
tahsil oladi. Faoliyatini talabalik davridayoq, 21 
yoshida Oʻzbek davlat (hozirgi Oʻzbek milliy) 
akademik drama teatri artisti sifatida boshlaydi. 
Yigirma sakkiz yoshida ushbu nufuzli teatrga bosh 
rejissyor va badiiy rahbar etib tayinlanadi. Oʻzbek 
teatriga yangiliklar kiritish, uni yanada yuksaltirish 
niyati bilan ish boshlagan Bahodir Yoʻldoshev 
Shillerning “Qaroqchilar”, L.Tolstoyning “Tirik 
murda”, Uygʻunning “Abu Ali ibn Sino”, 
“Beruniy”, “Zebunniso”, S.Ahmadning “Kelinlar 
qoʻzgʻoloni”, P.Qodirovning “Yulduzli tunlar” 
asarlarini sahnaga qoʻyib, madaniy jamoatchilik 
nazariga tushadi.

Intervyularidan:
— Teatrga talaba boʻlib kelganman va yarim 

yil rekvizitor boʻlib ishlaganman. Keyinchalik 
yoritguvchi boʻlib. Teatr xodimining har 
bir kasbini oʻrganganman. Badiiy rahbar 
lavozimigacha xizmat qilganman. Keyin men 
koʻchadan kelmaganman axir, men aktyorlar 
oilasidanman. Onam 40 yil teatr rahbari boʻlgan 
va men teatrda katta boʻlganman. Zamonaviy 
yoshlar bilan bogʻliq muammo shundaki, ular 
17 yoshidan va faqat birinchi kursdan boshlab 
teatrni oʻrganadi. Men esa ulardan farqli oʻlaroq, 
bu yoshda ancha uqqan edim. 28 yoshga kelib 
esa mening ichki dunyom shakllangan edi. 
Aytadigan soʻzim bor edi va tajribali teatr 
arbobiga aylandim.

Bitiklaridan:
“Emishki, Suqrot “u yoqda Arastu bilan 

uchrashaman”, degan oʻyda oʻziga olib kelingan 
zaharni paysalga solmay ichgan ekan. Yaʼni ajal 
— Suqrot uchun goʻyo Arastu eshigini ochib 
beruvchi bir yoʻl. Donishmand diydoriga yetishish 
oldida ogʻu hech narsa emas! Ustozim Toshxoʻja 
Xoʻjayev aytardi: “Agar sen Alisher Navoiy, 
Shekspir kabi ijodkorlarga oʻtmish shoirlari 
yo moziydagi bir odam deb qarasang, ular 
chindanam olisdagi bir afsona boʻlib qolaveradi. 
Ularni zamondoshingdek qabul qil. Goʻyoki sen 
hozir shu zotlar bilan uchrashasan, gaplashasan”. 
Shundagina ular bizni ham oʻziniki qilib oladi.

Qoʻyayotgan spektaklimni shu siymolar 
koʻrganda nima der ekan deb xayoldan 
oʻtkazsang, ish umuman boshqacha tus oladi. 
Oʻylashimcha, shoirlar “Agar sheʼrimga 
Navoiyning koʻzi tushganda u kishi ne der edi?” 
deya istihola qilganda edi, qanchadan-qancha 
sheʼrlar, yostiqday-yostiqday kitoblar yozilmagan 
boʻlardi. Lekin hayotda bunday prinsip bilan 
yashashni hammayam eplayvermaydi-da! Nima 
boʻlgan taqdirdayam navoiylarni oʻzimizdan 
uzoqlashtirmasdan, yaqin doʻstdek qabul qilish, 
ular bilan suhbatlashish kerak. Chunki olam hali 
tugagani yoʻq. Toʻrt-besh asr dunyo uchun hech 
narsa emas”.

Bahodir Yoʻldoshev 1984-2004-yillarda 

Abror Hidoyatov nomidagi Oʻzbek davlat drama 
teatriga badiiy rahbarlik qilgan. Bu teatrda u 
“Maysaraning ishi”, “Farmonbibi arazladi”, 
“Paranji sirlari”, “Qora kamar”, “Ziyofat”, 
“Iskandar”, “Firidun”, “Nodirabegim”, 
“Ipak yoʻli” kabi asarlarni sahnalashtirgan. 
Ushbu dargohda ishlash jarayonidagi ijodiy 
izlanishlarini teatrga yangi dramatik kuchlarni 
jalb etish, zamonaviy sahna shakllaridan 
meʼyorida foydalanish yoʻli bilan davom ettirdi. 
Natijada u sahnaga olib chiqqan koʻplab asarlar 
oltin fonddan joy oldi.

Bundan tashqari, hech bir qolipu andozalarga 
sigʻmaydigan, sahnalashtirgan asarlari 
durdonalar qatoridan joy olsa-da, kamtar, teatrni 
oʻz qismati deb biladigan rejissyor mamlakatimiz 
va xorij teatrlarida spektakllar qoʻyib, haqli 

eʼtiroflarga sazovor boʻlgan. Muqimiy teatrida 
“Nodirabegim”, Sirdaryo teatrida “Dardimni 
kimga aytay?”, 

“Maʼmura kampir”, Samarqand teatrida 
“Nodirabegim”, “Checha”, “Ipak yoʻli”, Navoiy 
teatrida “Alisher Navoiy” operasini qoʻygan. 
Bundan tashqari, Tojikiston, Laos, Turkiya, 
AQSH va Fransiya sahnalarini zabt etib, dunyoga 
tanilgan.

Intervyularidan:
— Davlatimiz iloji boricha teatrlarga 

yordam beryapti. Homiylarni jalb qilish ham 
yaxshilik maqsadida tashkil etilgan. Lekin 
biz ularning pulini spektakllardan keyin 
banketlar tashkil qilishga sarflayapmiz. Ular 
sarflagan puli natijasini kelib koʻrganda “Shu 
moʻjizani yaratishda hissa qoʻshdimmi?” deb 
qoyil qoladigan ish qilolmayapmiz. Teatrlar, 
aktyorlarning grimmxonalari taʼmirlanyapti. 
Hatto tomoshabinni ham chaqirib beryapti. 
Yana nima qilsin? Axir bu teatr arboblariga 
uyat emasmi?! Toʻgʻri, davlat pulni ayamayapti, 
lekin davlat bizga spektakl qoʻyib bermaydi-ku. 
Ertaga buning javobi bor. Chiroqlar, jihozlar, 
kostyumlar, kreslolar jahon teatrlarinikidan kam 
emas. Yana nima qilib beray, demaydimi?

Bitiklaridan:
“Isteʼdodsizlar oʻz yoʻlini topib olaveradi, siz 

isteʼdodni himoya qiling, asrang, degan fikrda katta 
hikmat bor. Chunki isteʼdodning tugilgan mushti 

boʻlmaydi, koʻngli juda boʻsh boʻladi. Shu uchun 
isteʼdodli odamlar hamisha boy berib kelishgan. 
Isteʼdod egasi odamlar bilan emas, asosan, oʻz 
xayoli, oʻzligi bilan band. Unga orzusidagi 
mukammallikka intilishiga xalal berishmasa, 
boʻldi. Bu mukammallikni isteʼdodsizlar oʻz 
darajasida — karyera, shon-shuhrat, obroʻ-eʼtibor 
va yana allambalo deb tushunishadi.

Chin isteʼdod esa faqat bitta manzilni 
koʻzlaydi — YETUKLIK! Yaʼni shamollar-u 
alangalarga qilt etmasdan, tik turish sanʼati. 
Oʻzingni topish yoʻlida esa qarama-qarshiliklar, 
toʻsiqlar nihoyatda koʻp. Atrofdagi odamlar, 
muhit bor kuchi bilan insonning inson boʻlishiga 
xalal beradi. Nafs, hasad, nazari ochlik kabi qora 
tuygʻular oʻzingni anglashga yoʻl qoʻymaydi. 
Qolaversa, ich-ichingdan yuksalishingga yolgʻiz 
kuching yetmaydi. Buning uchun, albatta, 
atrofingda seni tushunadigan, xayrixoh odamlar 
boʻlishi darkor. Odam boʻlaman, desang, 
oldingda maʼnaviy rahnamong boʻlishi shart”.

U nufuzli tadbirlar, mamlakat miqyosidagi 

bayram shodiyonalari — Mustaqillik va Navroʻz 
bayramiga bagʻishlab oʻtkazilgan konsertlar, “Sharq 
taronalari” festivali, Mirzo Ulugʻbekning 600 
yilligi va Amir Temurning 660 yilligi munosabati 
bilan oʻtkazilgan tantanalarda, milliy maqom va 
baxshichilik, milliy hunarmandchilik xalqaro 
anjumanlarida bosh rejissyor sifatida ham ishlagan.

1983-yili Abdulla Qahhor nomidagi Respub
lika satira teatriga, 2009-yilda “Diydor” 
eksperimental teatr-studiyasiga asos soldi va 
umrining oxiriga qadar unga rahbarlik qildi. 
Shuningdek, u Kaliforniya akademiyasining 
haqiqiy aʼzosi edi.

Intervyularidan:
— Tarixiy shaxs haqida film olayotgan 

rejissyor, hech boʻlmasa, oʻsha tarixiy shaxs 
hayotining 5 foizini oʻrganib chiqishi shart. 
Avvalo, tarixiy shaxs haqida film oladigan 
odamning oʻzi shaxs boʻlishi kerak!

Bitiklaridan:
“Rejissyor uchun spektakllar faqat repetitsiya 

davridagina yashaydi. Repetitsiya rejissyorning 
umriga umr qoʻshadi, muhokamalar esa umrni 
qirqadi. Garchi premyeralar ham repetitsiya 
hisoblansa-da, biz uchun bu — asarning 
oʻlgani. Shuning uchun ham bir vaqtlar odamlar 
Meyerxoldning repetitsiyalariga pul toʻlab 
kirishgan. Chunki jarayon qiziq”.

Buyuklarga izdoshlik

saodati
Tesha MOʻMINOV,
Oʻzbekiston xalq artisti:
— Har bir rejissyorning oʻz yoʻli bor. Katta 

isteʼdod sohibi Bahodir Yoʻldoshev asarni 
asardan farqlay oladigan rejissyor edi. Pyesada 
nima mavzu koʻtarilgan, tomoshabinga u nima 
beradi, odamlar tafakkurida qanday oʻzgarishlar 
yasay oladi — Bahodir aka buni tiyrak nigohi 
bilan koʻra bilardi.

Asar, rejissura va aktyorlar jamoasi 
spektaklning muvaffaqiyatini taʼminlaydi. Drama, 

komediya, tragediya, zamonaviy yo tarixiy asar 
boʻlsin, Bahodir Yoʻldoshev barcha obrazni oʻz 
egasiga topshirar edi. Unda har bir aktyorning ichki 
dunyosini ochib beradigan tilsim kaliti bor edi. 
Obraz yaratish oson ish emas. Muvaffaqiyatning 1 
foizi isteʼdodga, 99 foizi mehnatga bogʻliq.

Hatto kichik epizodik rolni sahnaga olib 
chiqish mashaqqatini bilish, his qilish uchun 
aktyor boʻlish lozim. Bahodir Yoʻldoshev 
repetitsiyalarini koʻrgan odam terga botib 
ketardi. Faraz qilyapsizmi, rol oʻynayotgan 
aktyor yo uni sahnalashtirayotgan rejissyor nari 
tursin, chetdan tomosha qilayotgan odam ham 
hayajonga tushardi.

Bahodir aka oʻzi mehnat qilib charchamas, 
aktyorlardan ham shuni talab qilardi. Ayni paytda u 
sanʼatkorga katta madad ham beradigan rahbar edi. 
Men u sahnalashtirgan qator spektakllarda obrazlar 
yaratganman, uning ijod oshxonasidan bevosita 
bahramand boʻlganman. Shuningdek, xalqimizning 
sevimli aktyorlari Afzal Rafiqov, Elyor Nosirov 
va boshqa qator isteʼdodlar Bahodir Yoʻldoshev 
bilan hammaslak boʻlgan. Uning professionalligi 
shunda ediki, qadim sanʼat turi boʻlgan teatr 
odamlarni maʼnaviy yuksaklikka koʻtaradigan, 
ularning qalbini goʻzallikka toʻldiradigan maʼnaviy 
sarhad ekanini yaxshi anglar va atrofidagilar 
ham ushbu haqiqatni tushunib yetishini istar edi. 
Shuning uchun Bahodir aka sahnaga olib chiqqan 
asarlar eng mohir xalqaro teatrshunoslar, teatr 
tanqidchilarining ham eʼtirofiga sazovor boʻlardi. 
Uni Mannon Uygʻur, Yetim Bobojonov yaratgan 
oʻzbek rejissura maktabi anʼanalarining munosib 
davomchisi sifatida tan olishar edi.

Intervyularidan:
— Ustimdan shikoyat yozib, mening 

uslublarimni tushunmagan, yuqori tashki
lotlardan menga alohida eʼtibor berishlarini 
talab qilganlar ham boʻldi. Shunda men oʻz-
oʻzini ifoda etish vositalarida erkin boʻlish juda 
qiyinligini angladim. Ungacha buni tushunardim, 
ammo shuncha negativni kutmagandim. Meni 
“millatchi” va “mentalitetga mos kelmaydigan 
spektakllar qoʻyadigan rejissyor” deb atashardi. 
Ammo teatr ziddiyatlarsiz va xavf-xatarsiz 
mavjud boʻla olmaydi.

Bitiklaridan:
“Yaxshi ijodkor — yaxshi insonmi? Bu 

— qonun emas. Koʻpchilikning tasavvurida 
oʻrnashib qolganki, bu yozuvchimi, demak, 
u yaxshi odam boʻlishi kerak. Lekin bu 
qarash har doim ham oʻzini oqlayvermaydi. 
Yaqin oʻtmishga nazar tashlaylik. Ijodkor 
shaxsiyatining nihoyatda murakkab ekanini, u 
ham hamma qatori ojiz kimsaligini oʻttizinchi 
yillar davri yaqqol isbotlaydi. Shekspir Yagoni 
yozishi uchun uning oʻzida Yago boʻlishi kerak. 
Shundagina u yagolar ruhiyatini teranroq his 
etadi, ochib beradi. Xasislik borasida hammani 
ortda qoldiradigan Qori Ishkambaning muallifi 
Ayniy haqidagi gaplar ham bejiz emas. Ular 
oʻzining illati ustidan kulib yozsa, fojialaridan 
yigʻlab yozadi”.

Nodir MACHANOV,
ozarbayjonlik taniqli rejissyor:
— 1991-yilda Boku universitetini tamomlab, 

Toshkent davlat sanʼat va madaniyat institutining 

kinorejissyorlik fakultetiga oʻqishga kirdim. 
Saboqdoshlarim bilan tez-tez turli mahalliy 
teatrlarga borib turardik. Bir kuni Abror 
Hidoyatov nomidagi Oʻzbek drama teatrida bosh 
rejissyor boʻlib ishlayotgan Bahodir Yoʻldoshev 
bilan uchrashish baxtiga muyassar boʻldim.

Teatr foyesida oʻzbek aktyorlarining 
suratlarini tomosha qilib turgandim, Bahodir aka 
zalda emasligimdan avvaliga jahli chiqdi. Keyin 
ozarbayjonlik ekanimni bilgach, yuzi yorishib 
ketdi. Ozarbayjonni, bizning sanʼatimizni, 
musiqamizni juda yaxshi koʻrishini aytdi. 
Oʻzbek rejissyori Shuhrat Abbosov ustozim 
ekanini eshitib, yana quvondi.

Spektakl yakunida xalq artisti meni — yosh 
hamkasbini xonasiga taklif qildi. Devorda Uzeir 
Hojibeylining mashhur “Arshin mol olan” asari 
afishasi ilinganini koʻrib, hayratda qoldim. 
Bahodir Yoʻldoshev bir paytlar onasi Shirin 
Meliyeva ushbu asarda rol ijro etganini aytib 
berdi. Shundan soʻng bu teatrga tez-tez boradigan 
boʻldim. Spektakllar repetitsiyalarida qatnashib, 
har safar Yoʻldoshevning isteʼdodidan hayratga 
tushardim. Hayotim va ijodiy parvozimda oʻzbek 
kino ijodkorlari katta rol oʻynagan. Oliygohda, 
aytganimdek, Shuhrat Abbosov va Ulugʻbek 
Zufarov, sahnada esa Bahodir Yoʻldoshev 
ustozim edi.

Shuning uchun u haqida oʻtgan zamonda 
gapirishni istamayman. U men uchun barhayot. 
Bahodir Yoʻldoshev menga koʻp narsa oʻrgatdi. U 
doim yangilik izlar, tomoshabinlarga nima qiziq 
ekanini bilardi. Men — oddiy talaba, u mashhur 
shaxs boʻlishiga qaramay, meni “doʻstim”, deb 
atardi. Bahodir ogʻa Bokuda koʻp boʻlar, bu 
yerda uning doʻstlari bisyor, shuning uchun 
Ozarbayjon madaniyatidan yaxshi xabardor edi.

Intervyularidan:
— Rejissura shunday kasbki, har bir 

spektaklda shu kasbni qayta himoya qilishga 
toʻgʻri keladi. Bitta yaxshi chiqmagan spektakl 
oʻnta yaxshi ishingizni yuvib ketishi mumkin. 
Men ishimni eksperiment deyman, ishimiz har 
gal qaysi yoʻldan borsak, tomoshabinga maʼqul 
keladi deb oʻylashdan iborat.

Bitiklaridan:
“Odamzod qanday boʻlsa, oʻshandayligicha 

qoladi. Insoniyat hech qachon oʻzgarmaydi! 
Hazrat Navoiy va Shekspirning klassikligi 
shundaki, ular oʻz asarlarida odamdagi barcha 
hissiyot hamisha yashashini isbotlagan. Yagoning 
qilmishi — hech qachon oʻlmaydigan qilmish. 
“Otello” tragediyasida qahramonlarning barchasi 
oʻladi, faqat Yagogina “Men yaralandim!” 
deydi. “Oʻldim!” demaydi. Shekspir uni “tirik 
qoldiradi”.

Yomonlikni, yovuzlikni, fitnani faqatgina 
yaralash mumkin, xolos. Uni oʻldirib boʻlmaydi. 
Odamzod qanday boʻlsa, oʻshandayligicha 
qoladi. Hayotdagi biror-bir johillik yangidan 
oʻylab topilgan johillik emas. Jaholatning yangisi 
yoʻq. Har bir yozuvchi oʻzi bilganicha dunyoning 
bir eshigini ochadi-da, oʻsha yerdan turib, “Hey 
odamlar, sizlar insonsizlar!” deb ularga inson 
ekanini eslatadi. Hayot haqiqatlariga nigoh 
tashlashga undaydi. Rejissyor esa uni oʻzining 
dunyoqarashidan kelib chiqib talqin qiladi”.

Soʻnggi bitik:
“Men bolalarning koʻproq kitob bilan doʻst 

tutinishlarini xohlar edim. Bilimsiz hech narsa 
qilib boʻlmaydi. “Qurʼon”ni oʻqish uchun ham 
katta ilm kerak. Agar kitob javoningizda “Qurʼoni 
karim” tursa-yu, oʻqilmasa, bu muqaddas 
kitobni uvol qilgan boʻlasiz! Hadisi sharifdayam 
aytilgan-ku, “Beshikdan to qabrgacha ilm izla!” 
deb.

Har yili imkon qadar Shekspirni qayta-qayta 
oʻqib chiqishni xohlayman. Alisher Navoiyni har 
kun oʻqish kerak deb bilaman. Hech boʻlmaganda 
bir gʻazalini mutolaa qilib magʻzini chaqish 
shart. Bitta romanni oʻqigandek boʻlasan”.

Bahodir Yo‘ldoshevning hayot haqiqatlari

ISTE’DODNING
TUGILGAN MUSHTI BO‘LMAYDI

O‘zbekiston xalq artisti Bahodir Yo‘ldoshev tavalludining 80 yilligi

Agar u faqat aktyorlik bilan 
shugʻullanganida ham oʻzbek 
kinosida yuksak choʻqqilarni 
zabt etardi. Negaki uning 
Muxtorov (“Togʻdagi 
uchrashuv”), Sherzod (“Olmos 
kamar”), Sobirov (“Oshpaz”), 
Murodxon (“Dev bilan pakana”) 
va boshqa obrazlari kino 
ixlosmandlarining xotirasidan 
mustahkam oʻrin olgan. Lekin u 
boshqalarga imkon berdi. Imkon 
boʻlganda ham rejissyor sifatida 
har bir yalt etgan isteʼdodni 
ilgʻay bildi, yashirin iqtidorlarni 
kashf etdi.

Madaniyat
www.yuz.uz yuz.uznews yuz_official yuz.uz_news yuz

“SHARQ” nashriyot-matbaa aksiyadorlik kompaniyasi 
bosmaxonasida chop etildi.

Bosmaxona manzili: Toshkent shahri, Buyuk Turon koʻchasi, 41-uy.

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 546. 

36390 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “SHARQ” NMAK masʼul.

Bosmaxona telefoni: (71) 233-11-07.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Nodir Mahmudov
Musahhih: Malohat Mingboyeva
Dizayner: Zafar Ro‘ziyev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 02:40

